
КIуэкIуэ Казбек иджыблагъэ Iуащ-
хьэмахуэ районым щыIащ икIи 
туриз мэм и IуэхущIапIэ щхьэхуэхэм 
я лэжьэкIэр къипщытащ.

«ПАСЭУ уэсышхуэ къызэресам и 
фIыгъэкIэ мы гъэм зы мазэкIэ нэхъ 
пасэу къызэIуахащ бгы-лыжэ спортыр 
фIыуэ зылъагъухэм я щIымахуэ зы-
гъэпсэхугъуэ лъэхъэнэр. Иджы Iуащ-
хьэмахуэ и джабэхэм зэпымыууэ 
 цIы ху Iув щыIэнущ дызыхыхьэну илъэ-
сым и гъэмахуэкум нэсыху. А зэма-
ным къриубыдэу Iуащхьэмахуэ лъапэ 
щы зэблэкIыну туристхэм я бжыгъэр 
зы ме луаным нэсыну къалъытэ. «Кав-
каз.РФ» акционер зэгухьэныгъэм 
щIыгъуу  дэ иджыпсту долэжь илъэс 
хъурейм лажьэ курортым и иджырей 
инфраструктурэр зэтегъэувэным икIи 
туризмэм и Iуэхутхьэбзэхэм я фIа-
гъыр зэманым къигъэувхэм нэ-

гъэсыным», - къы щигъэлъэгъуащ 
щIы налъэм и унафэщIым и телег-
рамм-каналым.

Iуащхьэмахуэ туризмэмкIэ и Iуэху-
щIапIэхэм лыжэкIэ къыщажыхь гъуэ-
гуу 8, щыгухэм зэрыдэкIуей кIапсэ 
 гъуэгуу 2 къахэхъуэнущ. Ахэр 2023 
гъэм къриубыдэу хьэзыр ящIыну я му-
радщ. Иджыпсту мыбы кIапсэ гъуэгуу 
щы, лыжэкIэ къыщажыхь гъуэгуу хы 
щолажьэ. «Ахэр нэрылъагъуу къы дэ-
мэщIэкIыу хуежьащ хьэщIэхэм зэпы-
мыууэ къазэрыхэхъуэм къы хэ кIыу», - 
къыхигъэщхьэхукIащ КIуэ кIуэ Казбек.

ЩIыналъэм и Iэтащхьэр еплъащ ав-
томобиль 800 зытехуэну гъэувыпIэр 
щIын зэраухым. А щIыпIэм щегъэжьа-
уэ Азау хуейм нэс туристхэр пщIэншэу 
зышэну автобусхэр зекIуэнущ. Авто-
мобиль гъэувыпIэм къыщызэIуахы-
нущ медицинэм и IуэхущIапIэ, шхапIэ. 
«Мыбдеж щежьэнурэ туристхэр курор-

тым и щIыпIэ зэмылIэужьыгъуэхэм 
кIуэнущ. Автомобиль гъэувыпIэр 
 сэбэ пышхуэ хъунущ зыгъэпсэ-
хуакIуэхэр щынэхъыбэ дыдэ лъэхъэ-
нэм транспортыр тэмэму зекIуэным-
кIэ»,- къигъэлъэгъуащ КIуэкIуэ Каз-
бек.

Иджыпсту лэжьыгъэшхуэ йокIуэкI 
Азау хуейм къыщежьэ канализацэ 
коллекторыр укъуэдиинымкIэ. А инже-
нер ухуэныгъэр Эльбрус жылагъуэм 
нагъэсынущ икIи посёлкэм псы фIейр 
къызэрыщIаш и бжьамийхэри абы ха-
гъэхьэжынущ. Лэжьыгъэхэр 2023 
гъэм къриубыдэу яухыну я мурадщ. 
Апхуэдэу Эльбрус посёлкэм и участкэ 
сымаджэщыр зыщIхэри щIэгъэхуэб-
жьауэ мэлажьэ. Абыхэм блынхэр зэт-
ралъхьащ, иджыпсту унащхьэр къыт-
ралъхьэу щIадзащ. Мы IуэхущIапIэри 
дызыхыхьэну илъэсыщIэм къриубы-
дэу хьэзыр ящIынущ.

КъБР-м и Iэтащхьэ КIуэ-
кIуэ Казбек иджыблагъэ 
яхуэзащ я щхьэ IуэхукIэ 
къекIуэлIа цIыхухэм. Абы-
хэм къаIэта лъэIухэмрэ 
тхьэусыхафэхэмрэ япкъ 
иткIэ республикэм и уна-
фэщIым зыхуэфащэ пщэ-
рылъхэр IэнатIэ щхьэ хуэ-
хэм яхуигъэуващ. Псом 
япэу дэIэпыкъуныгъэ ира-
тынущ унагъуэ нэхъ хуэ-
мыщIахэм.

АДМИНИСТРАТИВНЭ, 
уна гъуэ Iуэхухэр дэ-
гъэкIыным теухуауэ КIуэкIуэ 
Казбек зыкъыхуагъэзащ 
Къэ бэрдей -Балъкъэрым 

Республикэм и унафэщI 
КIуэкIуэ Казбек хуэзащ 
Лэжьыгъэм и ЛIыхъужь, 
Адыгейм, Къэбэрдей -
Балъ къэрым, Къэрэшей-
Шэрджэсым я цIыхубэ 
тха кIуэ МэшбащIэ  Ис- 
 х ьэкъ.  

«МэшбащIэ Исхьэкъ Шу-
махуэ и къуэр Къэбэр-
дей-Балъкъэрым щхьэусы-
гъуэ дахэкIэ къэкIуащ. Ар 
хэтащ езым и ныбжьэгъу 
икIи гъэсакIуэ, КъБАССР-м 
и цIыхубэ уса кIуэ Кулиев 
Къайсын къы зэралъхурэ 
илъэси 105-рэ зэрырикъум 
теухуа гуфIэгъуэ пшыхьым. 
А щIыкIэм тету Исхьэкъ ар-
гуэру зи чэзу Iуэхугъуэшхуэ 
зэфIигъэкIащ Урысейм ис 
зэ къуэш лъэпкъхэм яку 
дэлъ зэныбжьэгъугъэр 
гъэбы дэным хуэгъэзауэ.

Сэ МэшбащIэ Исхьэкъ 
фIыщIэ хуэсщIащ ди лъа-
хэгъу усакIуэ, тхакIуэ цIэ-
рыIуэр, зи усэхэр Къэбэр-
дей-Балъкъэрым ис дэт-
хэнэ зыми ищIэ цIыхур зэ-
рыщымыгъупщэм папщIэ. 
Апхуэдэу сэ абы сехъуэ-
хъуащ езым итха романым 
ипкъ иткIэ «Графиня Аиссе» 
фильмыр зэрытрахамкIэ. А 
фильмыр къэрал псом ща-
гъэлъагъуэу щIадзащ ды-
зэрыт илъэсым и щэкIуэ-
гъуэ мазэм. Роль нэхъыщ-
хьэр абы щегъэзащIэ теат-
рым рэ киномрэ я актрисэ, 
 Къэбэрдей-Балъкъэрым 
щалъ хуа Мамрэш Свет-

КъБР-м и Правительствэм и гупэм къит ЗэгурыIуэны-
гъэм и утым щагъэува псей нэхъыщхьэр дыгъэгъазэм и 
17-м сыхьэт 19-м къызэIуахащ. Налшык къалэм щып-
сэухэмрэ абы и хьэщIэхэмрэ я пащхьэм гукъинэжу зы-
къыщагъэлъэгъуащ театр гупхэм. Махуэшхуэр къызэра-
гъэпэщащ къалэм зегъэужьынымкIэ  «Платформа» ин-
ститутымрэ Налшык къалэ администрацэмрэ.

ХАБЗЭ зэрыхъуауэ, къалэм и псей тхьэIухудыр къыщызэ-
Iуа хым утым цIыхушхуэ зэхуишэсащ. Сабийхэмрэ ныб-
жьыщIэхэмрэ я нэгу зрагъэужьащ республикэм и Ныб-
жьыщIэ театрымрэ Дон Iус Ростов къикIа «Ларамбл» теат-
рым и артистхэмрэ. Уае Дадэмрэ Уае Гуащэмрэ цIыкIухэм я 
гъусэу «Псей цIыкIу, къаблэ!», - зэрыжаIэу, псей дахащэр 
щхъуэкIэплъыкIэу зэщIэлыдащ, зэхыхьэм кърихьэлIахэр 
игъэгуфIэу.  Псей нэхъыщхьэр плъыфэ зэмылIэужьыгъуэу 
щыщIагъэнам, сабийхэми балигъхэми я нэгум кърих гу-
фIэгъуэр уасэншэт! ИлъэсыщIэм сыт щыгъуи телъыджэ 
пэплъэ цIыкIухэм я ИлъэсыщIэпежьэр хуагъэдэхащ Уае 
Дадэмрэ Уае Гуащэмрэ, шыпсэхэм къыхэщ, фIыуэ ялъагъу 
лIыхъужьхэм я фащэхэмкIэ хуэпа артистхэм. КърихьэлIа-
хэм я гукъыдэжыр къызэраIэтам, къызэрагъэфам, зэрагъэ-
джэгуам укIэлъыплъыну гухэхъуэт. ЗэрыщIыIэми емы-
лъытауэ, сабийхэр зэпеуэхэм я зэфIэкI щеплъыжащ, къуа-
жэхьхэр къащIащ, илъэсыщIэ уэрэдхэр зэдыжаIащ. 

КъыжыIапхъэщ, дыгъэгъазэм и 15-м ирихьэлIэу къалэм 
и утхэмрэ уэрамхэмрэ псей 25-рэ зэрыщагъэувар. Ахэр 
гъэдэхэным ныбжьыщIэхэр жыджэру къыхашащ къалэм и 
курыт еджапIэхэм я еджакIуэхэр. НыбжьыщIэхэм езыр-
езыру я IэкIэ ягъэхьэзыра шархэр, саугъэтхэр щIэщыгъуэ 
хъуащ. Псейхэр еджакIуэхэм зэрагъэдэха шархэм щыбо-
лъагъу кхъуэщын зыIыгъ бгырыс цIыхубзыр, къыздэфэ ща-
уэмрэ пщащэмрэ, Iуащхьэмахуэ лъапэ, лъэпкъ дамыгъэ-
хэр, нарт IуэрыIуатэм щыщ лIыхъужьхэр, адыгэ къамэхэмрэ 
хьэ зырхэмрэ, нэгъуэщIхэри. ЦIыкIухэм я IэрыкI дэтхэнэми 
гулъытэ хуэфащэщ, гъэщIэгъуэнщ. Зэпеуэм хыхьэу, 
къэпщытакIуэ гупым хэтхэм ИлъэсыщIэ псейхэр зэрагъэ-
дахэ хьэп шып нэхъ гурыхь зыгъэхьэзырар къагъэнэIуащи, 
мы ма хуэ хэм ягъэлъэпIэнущ. ЩIэщыгъуэ нэхъ ящыхъуа 
хьэпшып щэ бжыгъэхэмкIэ ягъэдэхащ Къэбэрдей уэрамым 
и лъэс зекIуапIэм щагъэувамрэ «Кабардинка» къэфакIуэ 
ан самблым и IуэхущIапIэр зыхэт унэм деж щыт псеи ш-
хуэмрэ. Налшык къалэм и курыт еджапIэ №33-м деж ща-
гъэува псейри яхуэпэнущ ныбжьыщIэхэм я IэрыкI хьэлэмэт-
хэмкIэ.

КъищынэмыщIауэ, хьэрычэт IуэхущIапIэ мащIэхэмрэ 
курытхэмрэ (шхапIэхэр, тыкуэнхэр, хьэщIэщхэр) я Iуплъа-
пIэхэмрэ щIыхьэпIэхэмрэ нэхъ щIэщыгъуэу зыгъэдэхахэри 
къалъытэнущ. Гъэ къэси хуэдэу, абы къыщыхэжаныкIауэ 
къалъытэхэр Налшык къалэ администрацэм игъэпэжэ-
нущ. 

БЖЬЫХЬЭ Розэ.
Сурэтхэр Къарей Элинэ трихащ.

Налшык и Къэрал киноконцерт гъэ-
лъэгъуапIэм дыгъэгъазэм и 16-м япэу 
утыку къыщрахьащ Адыгэ, Къэ-
бэрдей-Балъкъэр, Къэрэшей-Шэр-
джэс республикэхэм я цIыхубэ тха-
кIуэ, УФ-м ЛэжьыгъэмкIэ и ЛIы-
хъужь , СССР-м, Урысей Федерацэм, 
Адыгэ Республикэм я Къэрал сау-
гъэтхэм, Шолоховым, Островскэм я 
цIэкIэ щыIэ литературэ саугъэтхэм я 
лауреат  МэшбащIэ Исхьэкъ и тхыдэ 
романым къытращIыкIа «Графиня 
Аиссе» фильмыр. Ар ягъэлъэгъуащ 
Къэбэрдей-Балъкъэр, Къэрэшей-
Шэр джэс, Адыгэ республикэхэм я 
къэралыгъуэр илъэси 100 зэрыри-
къум и щIыхькIэ. 

КъБР-м щэнхабзэмкIэ и министр 
 Къумахуэ Мухьэдин, къызэхуэсахэм я 
Iэ гуауэм щIэту, утыкум иригъэблэгъащ 
МэшбащIэ Исхьэкъ, КъБР-м и цIыху-
хэм я хуитыныгъэр хъумэнымкIэ упол-
номоченнэ, тхыдэ щIэныгъэхэмкIэ док-
тор, профессор, КъБР-мрэ КъШР-м рэ 
щIэныгъэхэмкIэ щIыхь зиIэ я лэ жьакIуэ 
Зумакулов Борис, КъБР-м и Iэта-
щхьэм и Администрацэм и УнафэщI 
Къуэдзокъуэ Мухьэмэд сымэ.

- ПщIэ зыхуэтщI ди нэхъыжьыфI, 
фIыуэ тлъагъу тхакIуэ, ди ЛIыхъужь 
МэшбащIэ Исхьэкъ КъБР-м и Iэтащхьэ 
КIуэкIуэ Казбек къыбгъэдэкIыу фIэхъус 
гуапэ изох икIи фIыщIэ хузощI зэман 
къигъуэту къызэрытхуеблэгъам, «Гра-
финя Аиссе» фильмым деплъыну Iэ-
мал къызэрыдитам папщIэ! - жиIащ 
Къуэдзокъуэ Мухьэмэд. - Адыгэ, урыс 
щэнхабзэхэм тхыдэр зи лъабжьэ филь-
мым хуэфащэ увыпIэ зэрыщау бы-
дынум шэч къытесхьэркъым. Лъэп-
къым узэрыдиIэм, узэрыщыIэм 
 дрогушхуэ! Узыншагъэ, ехъулIэныгъэ 

Тэрч щIыналъэм къыщагъуэтыжа, Дзэ Плъыжьым 
хэта зауэлIхэм я хьэдэ купщхьэхэр Дей къуажэм дэт 
къуэ шыкхъэм щыщIалъхьэжащ. Партизан 11-м я 
хьэдэхэр щIэлъхьэжыным хуэгъэза пэкIур къызэра-
гъэпэщащ щIыналъэм и унафэщIхэм, жылагъуэ зэ-
гухьэныгъэхэм, ДОСААФ-м, Юнармием, Урысей гварди-
ем, «Альтаир» Урысей географие щIалэгъуалэ жыла-
гъуэ зэгухьэныгъэм. 

ТЭРЧ щIыналъэм и администрацэм и Iэтащхьэ Дадэ 
МуIэед къыщыпсалъэм къыхигъэщащ къэлъыхъуэныгъэ 
Iуэхухэм хэтахэм фIыщIэ ин зэрахуищIыр, абыхэм Хэку 
зауэш хуэм хэкIуэдахэм я цIэр мыкIуэдыжын, ящымыгъуп-
щэн папщIэ лэжьыгъэшхуэ зэрагъэзащIэр. 

- Хэку зауэшхуэр ди текIуэныгъэкIэ зэриухрэ илъэс 77-м 
щIигъуами, абы хэкIуэда зауэлIхэр ди къэралым къэгъуэ-
тыжын, апхуэдэуи, щIэлъхьэжын иухакъым. Шэч хэлъ-
къым зи хъыбар ямыщIэ зауэлIхэм я къуэрылъхухэм, абы-
хэм я быныжхэм ноби ахэр къызэралъыхъуэм. Абы ехьэлIа-
уэ Iуэхухэр пщэрылъ зыщызыщIыжахэм ялэжьым и мы-
хьэнэр къыпхуэмылъытэнщ. Ноби Тэрч щIыналъэм щыщ 
ди щIалэхэр фашизмэм пэщIэтщ. Ахэр лIыгъэ яхэлъу Ук-
раинэм щозауэ, – къыхигъэщащ абы.

Урысейм и Къэлъыхъуэныгъэ зэгухьэныгъэм и щIына-
лъэ къудамэм и унафэщI Попетэ Андрей къыхигъэщащ 
«Кавказ гъунапкъэ», «115-нэ шуудзэ», «ЦIыхубэм ящы-
гъупщакъым» къэлъыхъуакIуэ гупхэм къагъуэтыжа крас-
ноар меецхэм я къупщхьэхэр зэгъусэу зы щIыпIэм зэ-
рыщыщIалъхьэнур. Красноармеец зи хьэдэ къагъуэтыжа-
хэм ящыщу къацIыхужащ Осипов Николай Антон и къуэр. 
Апхуэдэуи, абы и благъэхэмрэ и Iыхьлыхэмрэ зыпащIэни 
яхузэфIэкIащ икIи ахэр мыгувэу сэлэтхэм я кхъащхьэм 
 кърагъэблэгъэнущ. 

«ЦIыхубэм ящыгъупщакъым» къэлъыхъуакIуэхэм я уна-
фэщI Къарэжь Казбек жиIащ абы и къуэдзэ Мосалев Вла-
димир Урысейм и ФСБ-м и гъунапкъэхъумэ управленэу 
КъБР-м щыIэм къыбгъэдэкI фIыщIэ тхылъ къызэрыратар. 
Гупым хэтхэм ди зауэлIхэр къэгъуэтыжыным ехьэлIауэ 
хузэ фIэкIыр зэралэжьыр, дяпэкIи а Iуэхум зэрыпащэнур 
Къарэжьым къыхигъэщащ.

ЗэIущIэм и кIэухым, къуажэ Iимамым къызэхуэсахэм 
дыуэ яригъэщIа нэужь, зауэлIхэр щIалъхьащ, кхъащ хьэ-
хэм удз гъэгъахэр тралъхьащ.

НАФIЭДЗ Мухьэмэд.

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

АдыгэлI цIэрыIуэм хуэзащ
ланэ. Аиссе гуащэм и саби-
игъуар гъэщIэгъуэну филь-
мым къыщигъэлъэ гъуащ 
Адыгейм щыщ Ехъу лIэ Да-
янэ.

Исхьэкъ сэ къысхуиIуэтэ-
жащ езым и тхыгъэм къыт-
ращIыкIа фильмыр зэрыт-
раха щIыкIэр. Дэ дытеп сэ-
лъыхьащ дэтхэнэ лъэпкъ-
ми и щэнхабзэр Урысей 
лъэп къыбэм щыпсэухэм я 
зэхуэдэ фIыгъуэу зэры-
щытым икIи ар хъумэным 

мыхьэнэшхуэ зэриIэм.
Апхуэдэу сэ МэшбащIэ 

Исхьэкъ фIыщIэ хуэсщIащ 
урысей щэнхабзэм зе-
гъэужьыным и лъэныкъуэ-
кIэ куэд зэрилэжьам па-
пщIэ икIи «Къэбэрдей-Ба-
лъкъэр Республикэр илъэ-
си 100 ирикъуащ» медалыр 
естащ. Фигу къэзгъэ-
кIыжынщ абы и зэфIэкIым 
хуэфэщэн пщIэ зэри гъуэ-
тар - ди Президент Путин 
Владимир Владимир и 

 къуэм абы 2019 гъэм «Уры-
сей Федерацэм Лэжьы-
гъэмкIэ и ЛIыхъужь» дыщэ 
медалыр иритащ.

Исхьэкъ Шумахуэ и  къуэ м 
сэ сехъуэхъуащ узын шагъэ 
быдэ иIэну икIи Урысейр 
егъэфIэкIуэным хуэгъэзауэ 
творческэ лэжьыгъэшхуэ 
илъэс куэдкIэ иригъэкIуэ-
кIыну», - итщ КIуэкIуэ 
 Казбек и телеграмм-кана-
лым.

куэд уиIэну ди гуапэщ!
- Куэд щIауэ МэшбащIэ Исхьэкъ и 

лэжьыгъэхэм сыкIэлъоплъ икIи илъэс 
куэд щIауэ дызэныбжьэгъуу дыкъо-
кIуэкI. 70 гъэхэм Ленинград щекIуэкIа 
зэхуэсышхуэм Исхьэкъ и зы усэ сыкъы-
щеджауэ щытащ. Абы щыгъуэщ ды-
щызэрыцIыхуари. ТхакIуэр илъэс 85-рэ 
зэрырикъур щигъэлъапIэм, Къэбэр-
дей-Балъкъэрым и лIыкIуэхэм ящыщу 
сыхэтыну си насып кърихьэкIащ. Адыгэ 
лъэпкъыр Тхьэм фигъэпсэу, Мэшба-
щIэ Исхьэкъ хуэдэ цIыху дунейм тыгъэ 
зэрыхуэфщIамкIэ! – жиIащ Зумакулов 
Борис. 

МэшбащIэ Исхьэкъ къыщыпсалъэм 
къыхигъэщащ балъкъэр усакIуэ, зи 
тхыгъэхэр дуней псом щызэIэпах Кули-
ев Къайсын и илъэси 105-м иращIэкIа 
гукъэкIыж пшыхьым зэрызэхуишэсар. 

Фильмым теухуауэ жиIащ гъащIэм 
къыщыхъуа Iуэхугъуэхэр абы лъабжьэ 
зэрыхуэхъуар. Ар зытеухуари адыгэ 
пщащэ Аиссе, Франджым и тхакIуэ 
цIэрыIуэ Шарлоттэ-Элизабет Аиссе де 
Ферриоль хъуаращ. 

- «Ракурс», «Орёл» кинокомпаниехэм 
фильмыр Адыгэ Республикэм, Санкт-
Петербург, Истамбыл, Франджым, нэ-
гъуэщI щIыпIэхэми щытрахащ. Нэ-
хъыщхьэращи, роль нэхъыщхьэр фи-
льмым щызыгъэзащIэр Къэбэр-
дей-Балъкъэрым щыщ, «Гоголь центр» 
театрым и артисткэ Мамрэш Свет-
ланэщ, - жеIэ МэшбащIэм. – Къэрэ-
шей-Шэрджэсми, Тэтэрстанми, нэ-
гъуэщI щIыналъэхэми а ролым щыджэ-
гунур къыщалъыхъуащ. УэрэджыIакIуэ 
Алсу хагъэхьэнуи къыхалъхьат, ар-
щхьэкIэ быдэу сыукъуэдиящ, а ролыр 
Iэмал имыIэу адыгэ пщащэм лъа-
гъэсыну. ИкIи апхуэдэу хъуащ.  

ИлъэсипщI ипэкIэ къыхалъхьа жэр-
дэмыр - МэшбащIэм и тхыгъэм «Гра-
финя Аиссе» фильмыр къытра-
щIыкIыныр – иджы къехъулIащ, фи-
льмым и продюсер, псапащIэ, Адыгэ 
Республикэм и етIуанэ Президенту 
щыта Щэумэн Хьэзрэтрэ спонсорхэмрэ 
я дэIэпыкъуныгъэкIэ. Къэрэшей-Шэр-
джэс, Къэбэрдей-Балъкъэр, Адыгэ ре-
публикэхэм я кинотеатрхэм «Графиня 
Аиссе» фильмыр щIэупщIэ иIэу ща-
гъэлъагъуэ. Фильмым и режиссёрыр 
УФ-м гъуазджэхэмкIэ щIыхь зиIэ и 
лэжьакIуэ Муратов Александрщ. Сце-
нарийр зытхар ВГИК-р къэзыуха Са-
синэ Маринэщ. 

Фильмым еплъахэм жаIащ лъагъу-
ныгъэм, къабзагъэм, хьэл-щэн дахэ-
хэм я щапхъэ щызыгъэлъэгъуа адыгэ 
пщащэм теухуа лэжьыгъэр ягу зэры-
дыхьар икIи МэшбащIэ Исхьэкъ лэжьы-
гъэм ехьэлIа упщIэхэр ирата нэужь, 
узыншагъэ, дэрэжэгъуэ иIэну ехъуэ-
хъуащ. КъыжыIапхъэщ, «Графиня Аис-
се» романыр 2008 гъэм - урысыбзэкIэ, 
2016 гъэм – хьэрыпыбзэкIэ зэрызэра-
дзэкIар икIи Сирием, Иорданием, Из-
раилым щыпсэухэм я деж абы щIэуп-
щIэ ин зэрыщиIэр. 

ТЕКIУЖЬ Заретэ.
Сурэтхэр Къарей Элинэ трихащ.

Тхыдэр зи лъабжьэ 
фильм купщIафIэ

Къуршхэм  щыщIымахуэ  дыдэщ

ДэIэпыкъуэгъухэр 
куэд мэхъу

щы щу дзэ операцэ хэхар 
езыгъэкIуэкIхэм яхэт зауэлI 
щхьэхуэхэм я унагъуэхэм. 
Абыхэм Къэбэрдей-Балъ-
къэр Республикэм и Iэта-
щхьэм и унафэкIэ зэпымыу-
уэ япыщIауэ щытынущ му-
ниципалитетхэм я пашэхэр. 
Апхуэдэу дэIэпыкъуныгъэш-
хуэ цIыхухэм иратынущ 
«ДызэщIыгъущ» волонтёр 
центрым щыщхэм.

Махуи 4-щ къэнэжар
ПщIэ зыхуэтщI щIэджыкIакIуэ лъапIэхэ! 2023 гъэм и 

япэ илъэс ныкъуэм ди газетыр зыIэрыхьэну хуейхэм абы 
щытрадзэну пIалъэр дыгъэгъэгъазэм и 23-м еух.

«Адыгэ псалъэм» Iэ тедзэным феужьэрэкIыну, иужь 
дыдэ махуэхэм нэвмыгъэсыну фыкъыхудоджэ. Ди ныб-
жьэгъу пэжу адэкIи фыкъэнэну, дунеймрэ лъэпкъым- 
рэ ехьэлIа Iуэхугъуэ нэхъыщхьэхэм анэдэлъхубзэмкIэ 
къыдэкI газет закъуэмкIэ зыщывгъэгъуэзэным къы-
пыф щэну фыхуеймэ, фигу къыдогъэкIыж «Адыгэ пса-
лъэм» мазихым и уасэр:

унэм ныфхуахьынумэ - сом 801-рэ кIэпIейкIэ 72-рэ;
фэ езым пощтым къыщеIыфхыжынумэ - сом 728-рэ 

кIэпIейкIэ 64-рэщ.
«Адыгэ псалъэм» щытевдзэ хъунущ КъБР-м пощт 

зэпыщIэныгъэхэмкIэ и управленэм и IуэхущIапIэ псоми. 
Ди индексыр П 5894.

Къалэм и псей 
нэхъыщхьэр къызэIуах

Зауэм  и  лъэужьхэр
ноби  хэгъуэщэжакъым

3-нэ нап.

Аргентинэр
дунейпсо

чемпионщ

Дунейм
щыхъыбархэр

Спортыр зи
гъащIэ гъусэ

 Хабзэхэр
зэрылажьэ щIыкIэр

КъБР-м  и  Парламентым

ГукъэкIыж

Зыгъэхьэзырар 
ЩХЬЭЩЭМЫЩI ИЗЭЩ.

Уигу  ирихьыр  фIыщ,  фIыуэ  плъагъур  дахэщ.
Лъэпкъ Iущыгъэ:

КъБР-м и Парламентым 
епха Жылагъуэ советым и 
зэIущIэ екIуэкIащ дыгъэ-
гъазэм и 16-м. Ар къызэIуи-
хащ советым и тхьэмадэ 
Бечелов Ильяс.

ЗЭIУЩIЭМ щытепсэ лъы-
хьащ цIыхухэм я хуитыны-
гъэхэр хъумэнымрэ жыла-
гъуэ шынагъуэншагъэмрэ 
ехьэ лIа хабзэхэр гъэзэщIа 
зэрыхъум. 

КъБР-м и Парламентым 
Жылагъуэ шынагъуэнша-
гъэмрэ Iулъхьэм пэщIэ ты-
нымкIэ и комитетым и уна-
фэщIым и къуэдзэ Есэнкъул  
Ахьмэд жиIащ цIыхухэм я 
хуитыныгъэхэр хъумэнымрэ 
жылагъуэ шынагъуэн ша-
гъэм рэ къызэгъэпэщыным 
ехьэлIауэ мы зэманым Къэ-
бэрдей-Балъкъэр Республи-
кэм хабзэ 22-рэ зэрыщы-
лажьэр.

- Абыхэм ящыщщ «КъБР-м 
и зэзыгъэкIуж хеящIэхэм те-
ухуауэ» КъБР-м и Законыр. 
Абы ипкъ иткIэ, республи-
кэм зэзыгъэкIуж хеящIэхэм 
я къулыкъуу 50, суд IуэхущIа-
пIэуи апхуэдиз дыдэ къы-
щызэрагъэпэщ. КъБР-м и 
Суд Нэхъыщхьэм и Уна фэ-
щIым къигъэлъэгъуа нэужь, 
зэзыгъэкIуж хеящIэхэр 
 КъБР-м и Парламентым 
щыхах. Япэу хахмэ, зэзыгъэ-
кIуж хеящIэр и къулыкъум 
илъэсищкIэ ягъэув, щыха-

Къэбэрдей-Балъкъэрым 
физическэ щэнхабзэмрэ 
спор тымкIэ щIыхь зиIэ и 
лэжьакIуэ, бэнэкIэмкIэ Со-
вет Союзым щэнейрэ и чем-
пион, спортым и мастер 
Къуэ дзокъуэ Анатолэ Тем-
бот и къуэр ди лъэпкъыр 
 зэ ры гушхуэ, зэрыгупагэ 
 ады гэлI хэм хабжэ. Спортыр 
зи Iэпэгъуу зи гъащIэр езы-
хьэкIа нэхъыжьыр «Адыгэ 
псалъэ» газетым и щIэ-
джыкIакIуэфIхэм, и ныбжьэ-
гъуфIхэм ящыщщ. Куэдым 
ящIэж Анатолэ и хъы ба-
рыфIхэм ди щIыналъэр щы-
зэлъищIысауэ щы щыта зэ-
маныр. Къуэдзо къуэм и 
псэм ноби хэлъщ и гъащIэ 
гъусэу къекIуэкIа спортыр. 
Ар нэхъыжьхэм я чэн джэ-
щэгъущ, нэхъыщIэ хэм я унэ-
тIакIуэщ. 

БЛЭКIА лIэщIыгъуэм и 50 - 
60 гъэхэм Къэбэрдей-Балъ-
къэ рым хуабжьу щаIэту щы-
тащ СССР-м бэнэкIэмкIэ 
спор тым и мастер Къуэдзо-
къуэ Анатолэ. Тхьэшхуэм къы-
хуигъэфэща пелуан теплъэм-
рэ зэфIэкIымрэ хуэфэщэн Iэ-
загъ дыщIызыгъужа, урыхупс 
ефа щIалэщIэм и ехъулIэны-
гъэхэм псори щыгуфIыкIырт 
икIи ирипагэрт. Газетхэр, ра-
диор, къэунэхуагъащIэ теле-
виденэр увыIэгъуэ ямыIэу 
теп сэлъыхьырт зэхьэзэхуэ зэ-
мылIэужьыгъуэхэм ар щIэх-
щIэхыурэ зэрыщытекIуэм.

И хьэрхуэрэгъухэр лъэщми, 
Къуэдзокъуэр зэпеуэ куэдым 
щытекIуэрт. Псом хуэмыдэу 
ар щытепщэт зи щIыхьыр 
 ихъумэ «Урожай» ДСО-м.

Гум имыхужынщ 1958 гъэр. 
Ставрополь къалэм щекIуэ-
кIырт Къуажэ спортсменхэм я 
союзпсо спартакиадэ. Анато-
лэ зыхэт алыдж-урым бэнэ-
кIэмкIэ зэхьэзэхуэм килог-
рамм 87-м нэс зи хьэлъагъхэм 
я деж щызэхуэсат текIуэны-
гъэм фIэкIа зы плъапIи зи-
мыIэ щIалэ Iэчлъэч пщыкIутI. 
Абыхэм яхэтт къэралым къы-
щыхэжаныкIыну хунэсахэри. 
Дауи, утыку къихьагъащIэ 
адыгэ пелуаныр къизыдзэ 
щIа гъуэ щыIэтэкъым: бэна-
кIуэхэмрэ тренерхэмрэ зэра-
цIыху щыIэтэкъым, IэщIа-
гъэлI хэри щыгъуазэтэкъым. 
«Сэ къэзгъэлъэгъуэн хуейт си 
зэфIэкIыр здынэсыр, си лъэр 
а лэрыбгъум занщIэу щызгъэ-

быдапхъэт, - жеIэж Анатолэ. - 
Къысхуэщхьэпэлъагэ ныкъуэ-
къуэгъухэм зезгъэцIыхужыну 
хуабжьу сыщIэхъуэпсырт.

Лъэныкъуэ зригъэзауэ, мы-
пIащIэурэ зи Iэпкълъэпкъыр 
къызэщIэзыгъаплъэ щIалэ-
щIэм гу лъумытэнкIэ Iэмал 
иIэ тэкъым. И пщэ гъумым, 
Iэбы дэлъэбыдэхэм къи щы-
нэмыщIауэ, ар сыткIи зэкIужт 
- лъагэт, дахэт, зэщIэкъуат».

Алэрыбгъум къытехьэну 
къыщраджэм, мыпIащIэурэ, 
къихьащ. Адрей лъэныкъуэм-
кIэ къыщыпэплъэрт Армени-
ем къикIа Спандарян.

Судьям хуит къызэрищIу, 
абыхэм зызэрапщытащ. И 
хьэр хуэрэгъум и зэфIэкIыр 
зды нэсыр зэримыщIэм къы-
хэкIыу Толэ сакъырт. Мыгувэу 
къыгурыIуащ узыщышынэн 
Iуэхум зэрыхэмылъыр. Ещанэ 
дакъикъэм къыщыщIэдзауэ 
ермэлы бэнакIуэр алэрыбгъум  
къыщрихуэкIыу щIидзащ, псэ-
хугъуэ иримыту. Спандарян 
хуэмышэчыжыххэ щыхъум, 
фэбжь игъуэта хуэдэу зи щIу-
рэ, зэIущIэр къызэтригъэу-
выIэрт. АрщхьэкIэ а хьилагъ-
ри куэдрэ къыхуэсэбэпакъым 
- бэнэныгъэм зэрызыпыIуи-
дзым папщIэ судьяхэм щэ-

нейрэ дагъуэ къыхуащIри, 
текIуэныгъэр Къуэдзокъуэм 
иратащ.

Апхуэдэ зэхьэзэхуэ куэдым 
пэрыт щыхъуащ адыгэ щIа-
лэр. Ставрополь къалэм ще-
кIуэкIа Къуажэ спортсменхэм 
я союзпсо спартакиадэм 
 Къуэ  дзокъуэм зэIущIитху 
щри  гъэкIуэкIати, псоми щы-
текIуащ. Абы и фIыгъэкIэ ки-
лограмм 87-м нэс зи хьэлъагъ-
хэм я зэпеуэм чемпион 
щыхъу ри, дыщэ медалыр, ди-
пломыр, саугъэт лъапIэр 
къы хуагъэфэщащ. Анатолэ а 
зэхьэзэхуэ иным къыщигъэ-
лъэгъуащ къару мыкIуэщIрэ 
Iэзагъ лъагэрэ зэриIэр, те кIуэ-
ныгъэм ерыщу зэрыхущIэ-
къур.

 Спортсменхэм зэрыжаIэм-
кIэ, абыхэм я дежкIэ мыхьэ-
нэшхуэ иIэщ блэкIар зыщыб-
гъэгъупщэу псори щIэрыщIэу 
къыщIэбдзэжыным. Учем-
пион ми, укъыхагъэщIами, 
фэбжь бгъуэтами, а псори, зэ-
ман докIри, ящогъупщэж. Ад-
рей зэхьэзэхуэхэм щIэрыщIэу 
утыку укъыщихьэжын хуейщ, 
зыри щымыIам хуэдэу. Узэ-
рынэхъ лъэщыр зэIущIэ къэс 
хьэкъ ящыпщIыпхъэщ уи гъэ-
сакIуэхэми, хьэрхуэрэгъухэ-
ми, къоплъыну къэкIуахэми. 
Ар зыхузэфIэкIращ спортс-
мен нэсыр.

Къуэдзокъуэ Анатоли апхуэ-
дэущ спортым зэрыхэтар. Те-
кIуэныгъэ инхэм абы и щхьэр 
ягъэунэзакъым, зи зэфIэ-
кIым кIэ дэрэжэгъуэ зритахэм 
ядефэ-ядешхэу ежьэжакъым , 
атIэ зыгъэсэныгъэ мыу  хыж-
хэм, зыгъэпсэхукIэ зэпIэ зэ ры-
тым сыт щыгъуи тетащ. Аращ 
илъэс куэдкIэ утыкур щIигъэб-
жьыфIэфари нобэми лъэ 
быдэкIэ дунейм щIытетри. 

1960 гъэр бэнакIуэм хуабжьу  
хуэугъурлащ. А илъэсым Нал-
шык, Краснодар, Мэхъэчкъа-
лэ, къэралым и нэгъуэщI 
щIыпIэхэм щызэхэта зэпеуэ 
куэдым абы бжьыпэр щиубы-

дащ. АрщхьэкIэ текIуэныгъэ 
нэхъыщхьэр щызыIэригъэ-
хьар Куржым и къалащхьэ 
Тбилисищ. Арат щызэхэтар 
Къуажэ спортсменхэм я союз-
псо зэхьэзэхуэр. Щхьэзакъуэ 
зэпеуэм къищынэмыщIауэ, 
абы щызэныкъуэкъунут гуп хэ-
ри. Анатолэ, зэрихабзэу, зыхэ-
тар алыдж-урым бэнэкIэмкIэ 
килограмм 87-м нэс зи хьэ-
лъагъ хэрат. Иджы абы щы зэ-
хуэсат бэнакIуэ пщыкIух, зым 
нэхъ рэ адрейр нэхъ лъэщы-
жу.

Урыхупс ефа щIалэ пелуа-
ныр Тбилиси зыми къыщыпи-
кIуэтакъым. ЗэIущIихым те-
кIуэ ныгъих къыщихьри, къуа-
жэ спортсменхэм я деж Совет 
Союзым и чемпион щыхъуащ. 
Ар езы Къуэдзокъуэм къищы-
нэмыщIауэ, Къэбэрдей-Балъ-
къэрым зэрыщыту и ехъулIэ-
ныгъэ инт. Анатолэ Iэтауэ 
 республикэм къыщрагъэблэ-
гъэжащ икIи пщIэ лъагэ 
 къы щыхуащIащ. Абы щыгъуэ-
ращ къыщыхуагъэфэщар 
 «СССР-м спортымкIэ и мас-
тер» цIэ лъапIэр.

Къуэдзокъуэ Анатолэ илъэс 
куэдкIэ хэтащ Къэбэрдей- 
Балъ къэрым и командэ 
къыхэхам икIи ди республи-
кэм и щIыхьыр ихъумэу зэпеуэ  
зыбжанэм екIуу зыкъыщигъэ-
лъэгъуащ. Ар КъБАССР-мрэ 
Кавказ Ищхъэрэмрэ лъэпкъ 
бэ нэкIэмкIэ Iэджэрэ я чемпи-
он хъуащ. А лIэужьыгъуэмкIэ 
1974 гъэм «Урысей Федера-
цэм спортымкIэ и мастер» цIэ 
лъапIэр къыфIащащ.

Бэнэныр щигъэта иужькIэ 
илъэс зыбжанэкIэ Къуэдзо-
къуэм игъэсащ спортсменхэр. 
Абы и унафэм щIэту Къэбэр-
дей-Балъкъэрым и командэ 
къыхэхар мызэ-мытIэу Кавказ 
Ищхъэрэм лъэпкъ бэнэкIэм-
кIэ и зэхьэзэхуэхэм щыте-
кIуащ.

Къуэдзокъуэ Анатолэ и фIы-
щIэр гулъытэншэ хъуакъым. 
1995 гъэм абы къыхуагъэфэ-
щащ «Къэбэрдей-Балъкъэр 
Республикэм щэнхабзэмрэ 
спортымкIэ щIыхь зиIэ и 
лэжьакIуэ» цIэ лъапIэр. И 
куэдщ фIыщIэ щытхъу тхылъ-
хэр, кубок, вымпел, саугъэт 
зэмылIэужьыгъуэхэр.

Анатолэ пщIэ лъагэ щиIэщ 
къызыхэкIа лъэпкъми бгъэ-
дэлъа зэфIэкIымкIэ зи пщIэр 
лъагэу иIэта республикэми.

ТАМБИЙ Линэ. 

хыжкIэ - пIалъэншэу, - 
жиIащ къэп сэлъам. - 2006 
гъэм щэкIуэгъуэм и 3-м 
къыдэкIащ  «КъБР-м ЦIыхум 
и хуитыныгъэхэр хъумэным-
кIэ и  уполномоченнэм теу-
хуауэ» КъБР-м и Законри. 
Абы къы зэры щыгъэ лъэ-
гъуа м кIэ, цIы хухэм я гуны-
къуэгъуэ хэм ехьэлIауэ упол-
номоченнэм щIыпIэ унафэр 
зезыхьэ IэнатIэм, IуэхущIа-
пIэ гуэрым е къулыкъущIэ-
хэм яхуигъэ хьа тхыгъэхэм 
ахэр мазэм и кIуэцI кIэ хэп-
лъэу, зэфIагъэ кIари хуат-
хыжын хуейщ. 

Есэнкъулыр тепсэлъы-
хьащ «КъБР-м Iулъхьэм щы-
пэщIэтыным теухуауэ», 
 «КъБР-м и цIыхум зыща-
гъэп сэху зэманым Iэуэлъа-
уэншагъэр къыщызэпемы-
гъэудыным ехьэлIауэ», 
 «КъБР-м юридическэ дэIэ-
пыкъуныгъэр пщIэншэу къы -
зэрыщызэрагъэпэщым и 
IуэхукIэ» КъБР-м и законхэм.

- Иужьрей илъэситIым ди 
ко митетым законопроект 14 
игъэхьэзыращ, цIыхухэм я 
хуитыныгъэхэр хъумэнымрэ 
жылагъуэ шынагъуэнша-
гъэмрэ ехьэлIауэ щыIэ хаб-
зэ хэм зэхъуэкIыныгъэхэр 
хэт лъ хьэу, - пищащ Есэнкъу-
лым. - Псалъэм папщIэ, 
апхуэдэщ КъБР-м и Парла-
ментым 2022 гъэм мэкъуа-
уэгъуэм и 30-м къищта 
 «КъБР-м административнэ 

хабзэхэр къызэпемыгъэуды-
нымкIэ и Кодексым зэхъуэ-
кIыныгъэхэр хэлъхьэным 
теу хуауэ» КъБР-м и Зако-
ныр. Абы делэжьащ цIыху-
хэр Iэна тIэкIэ къызэзыгъэ-
пэщ IуэхущIапIэхэм я лэжьы-
гъэм ныкъусаныгъэ куэд 
хэлъу къэтхутати. Ахэр теу-
хуат  лэжьапIэншэхэр и чэ-
зум учётым зэрамыгъэу-
вым, балигъ ныбжьым нэ-
мыса сабий зиIэ лэжьапIэн-
шэхэм зэрызыщIагъакъуэ 
ахъ шэр зэрырамытым, 
илъэ си 3 - 7 хъу сабийхэм 
мазэ къэс зэрадэIэпыкъур 
хуагъэувын папщIэ, адэ-
анэхэм ягъэхьа тхыгъэхэм и 
зэманым зэрыхэмыплъэм, 
нэгъуэщIхэми. Мы зэманым 
комитетыр хоплъэ «КъБР-м 
юридическэ дэIэпыкъуны-
гъэр пщIэншэу къызэ ры-
щызэрагъэпэщым теухуауэ»  
КъБР-м и Законым и Iыхьэ 
2-м зэхъуэкIыныгъэхэр хэлъ-
хьэным и IуэхукIэ» КъБР-м и 
законым и проектым. 
 КъищынэмыщIауэ, фе де-
раль нэ законхэм я проекти 2 
дгъэ хьэзыращ - «Урысей 
Фе дерацэм и Граждан про-
цессуальнэ кодексым и 211-
нэ Iыхьэмрэ УФ-м админи-
стративнэ суд IуэхухэмкIэ 
Кодексым и 244-нэ Iыхьэмрэ 
зэхъуэкIыныгъэхэр хэлъ хьэ-
ным теухуауэ» федеральнэ 
законым и проектымрэ 
 «УФ-м и Арбитражнэ про-

цес суальнэ кодексым и 
Iыхьэ  60-мрэ УФ-м и Граж-
дан процессуальнэ кодек-
сым и Iыхьэ 51-мрэ зэхъуэ-
кIыны гъэ хэр хэлъхьэным и 
IуэхукIэ» жыхуиIэмрэ. 

Къэпсэлъам дыщIигъуащ 
КъБР-м и Парламентым Iуэ-
ху гъуэ зэмылIэужьыгъуэхэм 
ятеухуауэ Правительствэм 
хухах сыхьэтхэри зэрыщра-
гъэкIуэкIыр, цIыхухэм я хуи-
тыныгъэхэр хъумэнымрэ 
жы лагъуэ шынагъуэн ша-
гъэм рэ теухуауэ Урысейм и 
Президентым ишэщIа къэ-
рал политикэр и лъабжьэу, 
адэкIи республикэм и 
 хабзэхэр зэрырагъэфIэкIуэ-
нур.

ЗэIущIэм щытепсэ лъы-
хьащ республикэм цIыхубэ 
дружинэхэр лажьэу щыхъу-
ным теухуауэ щытыкIэр зы-
хуэдэм, юридическэ дэIэпы-
къуныгъэхэр пщIэншэу къы-
зэзыгъэпэщхэмрэ ар къа-
гъэсэбэпыну хуитхэмрэ, 
цIыхубэ зыхъумэжыныгъэм 
пыщIа Iуэхухэм.

КъБР-м и Парламентым 
епха Жылагъуэ советым хэт 
Федченкэ Людмилэ жиIащ 
законхэр зэгъэзэхуэным и 
IуэхукIэ республикэм и хаб-
зэубзыху орган нэхъыщхьэм 
и лэжьыгъэм арэзы укъы-
зэрищIыр, ауэ абыхэм къы-
щыгъэлъэгъуахэр зэрагъэ-
защIэм нэхъ ткIийуэ кIэ-
лъып лъын хуейуэ къызэри-
лъытэр. Апхуэдэуи абы 
ды щIигъуащ цIыхухэм хаб-
зэхэр ящIэн, я хуитыныгъэ-
хэр зыхуэдэм щыгъуазэу 
щытын щхьэкIэ хъыбарегъа-
щIэ IэнатIэ псори къэгъэ-
сэбэпауэ абы зэрелэжьып-
хъэр.

БАГЪЭТЫР Луизэ. 

Новеллэ

БжьыхьэкIэ пэтми, мхуэр хуабэт. Си къуэрылъху цIыкIум 
сежьэу тетIысхьэпIэм сытест. 

- Дадэ, дадэ, дыгъуасэ тетIысхьэпIэм укъыщыспэплъа-
къым. Ноби укъыспэплъэнукъэ? «Тху» куэдIей ноби къэсхьы-
нущ, дадэ, къыспэплъэ, - итт си тхьэкIумэм Жусып цIыкIу и 
макъ жьгъырур. Си ныбжьэгъум и фэр есплъырти, абы нэ-
хъыфIу слъагъу си къуэрылъху-пхъурылъхухэм яхэттэкъым. 
И цIэр фIэзыщари сэрат. 

- Сыножьэнущ, тIасэ, - сэ ар къэзгъэгугъащ, махуэ зытIущ 
хъуауэ сыгукъыдэмыжу сыхэлъ пэтми. 

- Сэлам алейкум, - къыIухьащ лIы мыцIыху гуэр. А макъыр 
зэгуэр зэхэсхауэ къысщыхъуащ. Ауэ щызэхэсхар къыс хуэ-
щIэжыртэкъым. 

- Уалейкум сэлам, - сыкъэтэджащ. Сызылъыхъуэ упщIэм и 
жэуапыр къыщыслъыхъуэу абы и нэгум сиплъащ. И нэкIури 
си цIыхугъэт. Дэнэ ар щыслъэгъуар? Дэнэ? 

- Урысбий Хьэжбатхэ я унэр мыра? – къэIуащ псэхупIэ къы-
зэзымыт макъ нэIуасэр. Гупсысэ куум сыхэзэрыхьати, абы 
зэуэ жэуап схуетыжакъым. Мыдрейм си гурыгъу-гурыщIэр 
нэхъри игъэбатэу и псалъэм адэкIэ пищащ: - Уэ, у-Урысбий 
Хьэжбатмэ, сэ сыщхьэкIуэщ. ЩIалэ цIыкIухэм сеупщIати, уэ-
рауэ къызжаIащ. Хьэтыкъуей къуажэм жэназы щыIэщ. Му-
дар Елмырзэ тхьэмыщкIэр щIалъхьэнущ. Е сыщыуамэ…

Абы и псалъэр Iэпызудри, ерагъыу къыдэсшеящ: 
- ЗдэкIуар тыншыпIэ тхьэм щищI, - фIыуэ слъагъу, къуэш 

сы зыщIа си ныбжьэгъур зэрыщымыIэжыр си гум ешы-
къылIащ. 

- Тхьэм жиIэ, - таучэлмыщIу къызэплъащ щхьэкIуэр. Абы 
къыс триубыда и нитIым сызэрыщIэплъэу си лъэр щIэщIащ…

… Жэщщ. Гъэмахуэ жьы щабэр нэкIум гуапэу толъэщIыхь, 
тIасхъэщIэх дыздэкIуэм ажалыр лъэбакъуэ къэс къызэрытху-
къуэплъыр зы тэлай нэхъ мыхъуми тщхьэщихыу ди гур ма-
мыр ищIыну хущIэкъуу. 

Дызытет лъэс лъагъуэр псы Iуфэм хуэкIуэу ехырт. Жы-
жьэрыплъэу псыр дымылъагъуми, и макъымкIэ ар гъунэгъу 
зэрытхуэхъур къатщIэрт. Дыгъуэщакъым. Командирым кар-
тэкIэ дигъэлъэгъуа псым дикIри адрей IуфIэм къыIут мэзым 
дыхыхьащ. Ди лъакъуэхэр уэшх нэужьым мыжэпхъыжа 
щIым пхыщэтырт. Къуажэм гъунэгъу дыхуэхъуху мэзыр нэхъ 
кIащ хъэ, нэхъ цIырхъ хъурт. АбыкIэ къидз нэху закъуэтIакъуэр  
мэз кIыфIым лъапэрапэу къыхуеIэрт. Мэз гъунэм кхъуейхьэ-
лы пэу къыдекIуэкI гуэлым ар тецIуукIырт, гущIэр пIейтей 
ищIу. 

- Дыгъуэщащ, - жиIащ Жусып жыг къуагъым къуэту къуа-
жэм кIэ плъэурэ, - гуэлым и ижьырабгъу лъэныкъуэмкIэ 
 ды къыщихутащ. Дэ дыкъыздыIухьэн хуеяр и сэмэгурабгъу 
лъэныкъуэрт. 

Абы къыщытпэплъэн хуейт къуажэм дыдэзышэн цIыху. Ар 
махуитI ипэкIэ къагъэкIуат.

Мэзым дыкъыхэмыкIыу сэмэгурабгъумкIэ дунэтIыжащ. 
Жусып хьэндыркъуакъуэ макъ зищIри абы ещхьу джащ. Арат 
дызэрызэрыщIэн хуейр. Куэд дэмыкIыу апхуэдэ макъ кIэ 
тпэмыжыжьэу къыщыджэжащ. МыцIыхум и ужь дри гъэувэ-
ри дришэжьащ. Абы фурашкIэ фIыцIэ укъуея текIыжа 
щхьэрыгъэсат, хуэбыхъуу плащ кIыхь щыгът. Плащым и 
фэри дызышэм и теплъэри жэщ кIыфIым къыхэцIыхукIы-
гъуейт. ЩIалэм и щIыбым сиплъэху, къызыхэкIыр сымыщIэу, 
си гур гузавэрт, къуажэм гъунэгъу дыхуэхъуху, кIуэ пэтми 
къыспкърыхьэу щIэзыдза гузэвэгъуэм нэхъри зиIэтырт, 
 Iэпкълъэпкъыр хьэлъэ дэхъуу. 

Жусып зыри жиIэртэкъым. 
«Дыкъэсащ, - зэпиудащ си гупсысэр си япэ итым. – Фы-

мыIэуэлъауэу фыныщIыхьэ». 
Пэш лъахъшэ Iэзэвлъэзэв цIыкIум дыкъыщIэхута нэужь, си 

гур мамыр хъужащ. Абы гъуэлъыпIитI щIэтт, хуэфащэн те-
пIэнщIэлъын ярылъу. ПлIанэпэм бэджыхъ кIэрищIэжауэ 
урыс пэшхьэку дэтт. Унэм нэгъуэщI зыри щIэттэкъым. Сэ си 
гум къэкIам сриукIытэжащ. Хъарзынэу Жусып зыкъез-
гъэщIатэкъым. А гупсысэм сыщIаупскIэу IэфIу сыIурихащ. 

Ауэ пщэдджыжьым си гур гузавэу лъэ макъ гуэрым сы-
къыдэушащ. Сыкъаплъэмэ, Жусып и нэкIум лъы къежэхыу 

«ЦIыху зэпIэзэрыт» псалъэхэм я 
мыхьэнэ нэхъыфI дыдэхэр зи гъащIэ-
ми зи IэдакъэщIэкIхэми хэплъагъуэ 
тха кIуэ ахъырзэмант ХьэIупщы Му-
Iэед. Дэнэ ущыхуэзэми узымыгъэ-
гъуа щэ, къыпщыгуфIыкI, иужьрейуэ 
щы лэжьа «Iуащхьэмахуэ» журналым 
и редакцэм IуэхукIэ ущIыхьамэ, гуа-
пэу къыпIущIэу ущIэкIуар пхузэфIэ-
зыгъэкI цIыху нэфIэгуфIэт. Апхуэ-
дэущ ар ди нэгу псоми къызэрыщIэ-
нар…

 
ХЬЭIУПЩЫ МуIэед ТIалэ и къуэр Ба-

хъсэн районым хыхьэ Къулъкъужын 
Ищхъэрэ къуажэм 1952 гъэм дыгъэгъа-
зэм и 20-м къыщалъхуащ. И журналист 
лэжьыгъэм жыжьэ къыщыщIидзат Му-
Iэед, дзэм къулыкъу щищIэу Ленинград 
дзэ округым къыдигъэкI «На страже Ро-
дины» газетым абы и тхыгъэхэр тригъа-
дзэу щытащ. МуIэед абы щыгъуэми 
псэухукIи цIыху жану щытащ, аращ 
сэлэтхэр щыжейм е зыщытрагъэум и 
деж и корреспонденцэхэр итхыурэ ре-
дакцэм иригъэхьыну щIыхунэстэр. Му-
Iэед ирагъэблэгъат военкорхэм я Iэза-
гъэм щыхагъахъуэу редакцэм щыIэ 
шко  лым. Ар фIы дыдэу къиухри, военнэ 
журналистхэр щагъэхьэзыру СССР-м 
щы Iа еджапIэхэм я нэхъ пажэу щыта, 
Львов къалэм дэта военно-политикэ 
учи лищэм экзамен имыту щIагъэ-
тIысхьэну тхылъ къратат. АрщхьэкIэ и 
хэку къигъэзэжмэ нэхъ къищтащ къы-
зы хэкIам хуэпэж, жьы хъуа адэ-анэм 
 къахуэпабгъэ адыгэ щIалэм.

Дзэ къулыкъур фIы дыдэу къезыхьэлIа 
ХьэIупщыр КъБКъУ-м и тхыдэ-филоло-
гие факультетым щIэтIысхьащ. Анэ-
дэлъ хубзэм хуиIэ лъагъуныгъэу иджыри 
къэс игъафIэ гурыщIэхэр сэтей къэхъуу 
хуожьэ. АбыкIэ, шэч хэмылъу, щIэгъэ-
къуэн  къыхуохъу адыгэбзэм, литера-
турэм студентхэр хуезыгъаджэ цIыху 
хьэлэмэтыщэхэр. Усэхэр, Iуэтэжхэр ит-
хыу щIедзэ, урыс тхакIуэхэм я тхыгъэ 
кIэщ I хэр адыгэбзэм кърегъэтIасэ. Абы-
хэм ящыщхэр, тхылъыщIэхэм яхуитха 
рецензэхэр газетым къытохуэ, радиокIэ 
къат. Тхэн щIэзыдзэ щIалэгъуалэм па-
пщIэ ТхакIуэхэм я союзым иригъэкIуэкI 
семинархэм ирагъэблагъэ, абыхэм нэ-
хъыфIу къыщалъыта и тхыгъэхэр «Iуащ-
хьэмахуэ» журналым къытрадзэ. Къа-
лэмыр Iэпэгъу зыхуэхъуам и дежкIэ мы-

хьэнэшхуэ иIэщ и нэIэ къытезыгъэтын, 
тхэным тезыгъэгушхуэн иIэныр. Абы и 
лъэныкъуэкIи и насып къикIат МуIэед. 
«Iуащхьэмахуэ» журналым прозэмкIэ и 
къудамэм и унафэщIу илъэс куэдкIэ 
щыта усакIуэ, тхакIуэ, драматург Мы-
сачэ Пётр адэм хуэдэу къыщхьэщытащ 
абы. ИужькIи ныбжьэгъуфIу, чэнджэ-
щэгъуу иIащ. Уеблэмэ университетыр 
къыщиухым и диплом лэжьыгъэр зыт-
риухуар Мысачэм и Iэдакъэ щIэкI хэрт. 

Университетыр къиуха нэужь, ХьэIуп-
щым къыщалъхуа къуажэм дэт курыт 
школым бзэмрэ литературэмрэ щри-
гъэджащ. Журналист IэщIагъэм зэры-
щIэхъуэпсыр къытекIуэри, куэд щIауэ 
здрагъэблагъэ радиом кIуащ. Абы щы-
Iащ 1981-1991 гъэхэм. «Адыгэ псалъэ» 
газетым и корреспондентуи щытащ. 
Къэбэрдей ТхакIуэхэм я союзым чэн-
джэщэгъуу, жэуап зыхь секретару щы-
Iащ. 1997 гъэм «Iуащхьэмахуэ» журна-
лым и редакцэм кIуащ, япэщIыкIэ пуб-
лицистикэмкIэ къудамэм и унафэщIу, 
нэхъ иужькIэ жэуап зыхь и секретару. 
2018 гъэм дунейм ехыжыху ар а IэнатIэм 
пэрытащ. 

ХьэIупщы МуIэед Урысейм и Журна-
листхэми, ТхакIуэхэми я союзхэм хэтащ. 
А IэщIагъэхэр зэпэгъунэгъуми, абыхэм 
зэщ хьэщыкIыныгъэхэри яIэщ. ТIуми 
 къалэн къыщащIхэр зэгъусэу ирихьэ-
кIыну хузэфIэкIырт ХьэIупщым. Абы 
жур налым и напэкIуэцIхэм хуигъэ хьэ-
зырырт нэхъыбэу къагъэсэбэп, цIыхухэр 
нэхъ темызашэу зэджэ интервьюхэр.

ТхылъыщIэхэм я мызакъуэу, худо-
жественнэ, документальнэ фильмхэм, 
спектаклхэм рецензэ яхуитхащ МуIэед. 
Статья щхьэхуэхэр ятриухуащ урыс ли-
тературэм и классикхэм, нэгъуэщI къэ-
ралхэм щыпсэу тхакIуэхэм я гъащIэм, я 
лэжьыгъэм. Илъэситхум щIигъукIэ 
МуIэед игъэхьэзыращ «Адыгэ псалъэ» 
газетым и «Шыхулъагъуэ» гуэдзэныр. 

ХьэIупщым и япэ тхылъыр, «Къулъкъу-
жын макъамэхэр» зыфIищар, дунейм 
къытехьащ 1984 гъэм икIи тхылъеджэ-
хэр абы гуапэу IущIат. КъыкIэ лъыкIуэ, 
«Хуэрэджейр мэгъагъэ» тхылъыр, 
цIыхухэм къащыIэрыхьар 2003 гъэрщ. 
Сытым къыхэкIами, а тIум я кум пIа-
лъэшхуэIуэ дэлъщ. 

ХьэIупщы МуIэед итхащ повести, Iуэ-
тэ жи, уси. Абы и къалэмыпэм къыщIэкIа 
тхыгъэхэм я нэ хъыфI ри я нэхъ щIэщы-
гъуэри езым и хъэтI щхьэхуэкIэ итха и 
новеллэхэрщ. Ахэр зэрытха бзэр куэдым 
пхуемыгъэпщэнщ. Къуажэжь къыща-
лъхуа щIалэм ар и жылэ къыдихащ, 
цIыхум зэрыжиIэфынум я нэхъ къабзэу 
тхылъымпIэм  нихьэсащ. ЖыпIэнурамэ, 
бзэ да хэщ , бзэ къулейщ, образ гъэ  щIэ-
гъуэн хэмкIэ, зэгъэпщэныгъэ екIухэм-
кIэ, псалъэ жь хэм кIэ гъэнщIащ.

«ХьэIупщы МуIэед и тхыгъэхэм яхэтщ 
нобэкIэ дызыгъэпIейтейхэм ятеухуаи, 

илъэсищэ ипэкIэ къэхъуа, хьэмэрэ къэ-
хъуну щытахэм хуэдэ гуэр зи лъаб-
жьэхэри. Ауэ сытым тетхыхьами, абы 
тхылъыр зыIэщIэлъыр къехьэху, къыде-
хьэх, дэтхэнэ Iуэхугъуэу зи гугъу ищIхэри 
нобэрей гъащIэм къегъэ щIылIауэ уе-
гъэлъагъу. Апхуэдэу щыхъу кIэ, ар ды-
зэрыт лъэхъэнэм и тхакIуэщ, къэкIуэну-
ми и гупэр хуэгъэзащ», - щыжеIэ 
 тха кIуэм и гуащIэр къыщилъытэ и 
тхыгъэ хэм ящыщ зым филологие щIэ-
ны гъэхэмкIэ доктор Гъут Iэдэм.

«ХьэIупщым и тхыгъэхэм къахэIукI нэ-
гъуэщI зы Iуэхугъуэми гу лъытэн хуейуэ 
къыдолъытэ. Ар цIыху щхьэхуэхэм яку 
къыдэхъуэ зэхущытыкIэхэрщ, нэхъ 
гуры Iуэгъуэу жыпIэмэ, фыгъуэ-ижэм, 
губ жьым, гузэрыдзэм, бампIэм къы-
хэкIыу языныкъуэхэм ялэжь мыхъумы-
щIагъэхэр зэрахуэбгъэгъуну щIыкIэрщ. 
Мы Iуэхугъуэр егъэлеяуэ гугъущ, адыгэ 
литературэм иужьрей зэманым нэ-
хъыбэрэ къиIэт хъуахэм ящыщми. Абы 
щыхьэт тохъуэ МафIэдз С. и «Мыщэ 
лъэбжьанэ», «ШэджыхьэщIэ Хь. и 
«ЛъыщIэж», Вэрокъуэ В. и «Къахуэзы-
гъэгъуфым къахурегъэгъу», Емкъуж М. 
и «Къадыр жэщ» романхэр. Абыхэм я 
сатырым хэтщ ХьэIупщы МуIэед и 
«ПхузэфIэкIынумэ, къысхуэгъэгъу» по-
вестри, - етх филологие щIэныгъэхэмкIэ 
доктор ТIымыжь Хьэмыщэ, МуIэед и 
тхыгъэшхуэм хуищI пщIэр, и мыхьэнэр 
къригъэлъагъуэу. 

Гъут Iэдэм гу зэрылъитащи, «лъэкIы-
ныгъэ зыхэлъ анэдэлъхубзэ зыIу рылъ-
хэм ящыщ зыщ хуэфащэ гулъытэ 
иджыри къэс зыхуамыщIа, абы щыгъуэ-
ми, адыгэбзэм и дахапIэр къэзыгъэзэф 
прозаик ХьэIупщы МуIэед». 

МуIэед дунейм ехыжри мазитI нэхъ 
дэмыкIауэ, ар зыпэрыта, «Iуащхьэма-
хуэ» журналым жэуап зыхь и секретарь 
IэнатIэм срагъэблэгъащ. Иджыпстуи 
сыщIэсщ ар щылэжьа пэшым. Уэсят 
къысхуищIа пэлъытэу, пэшым къыщIэ-
на тхыгъэ мащIэхэм яхэлът МуIэед и но-
веллэ зыбжанэ. Iэрытхтэкъым, компью-
теркIэ тедзат. И цIыхугъэхэм я деж сы-
щыщIэупщIэм къызжаIащ зы тхылъ 
игъэ хьэзыру «Эльбрус» тхылъ тедза-
пIэм ихьауэ зэрыщIэлъыр, иджырей 
гъа щIэм и лъэныкъуэ псори къыщIэ-
гъэлъауэ къыщигъэлъэгъуэж роман зэ-
ритхтэр. Шэч къытесхьэртэкъым а 
новеллэ хэр тхылъым зэрыхигъэхьам. 
АрщхьэкIэ илъэсиплI дэкIащ ХьэIупщыр 
дунейм зэрехыжрэ, тхылъыр иджыри 
къыдэкIакъым. ЦIэрыIуэ хъуа «Хъаджэт 
и къафэ», «Хуэрэджейр мэгъагъэ», 
«ЩхьэкIуэ», «Къуажэ лIыжьхэр» новел-
лэ хэр зи къалэмыпэм къыщIэкIа МуIэед 
теухуа мы тхыгъэм «ГукъэкIыж» зыфIи-
ща новеллэр гъусэ щIыхуэсщIар абы нэ-
хъыфI имыIэу аракъым, атIэ зэи зы-
щIыпIи зэрытрамыдзарщ.

ИСТЭПАН Залинэ. 

Япэ бзылъхугъэ-
президент

Америкэ Ипщэм хыхьэ Пе-
ру къэралыгъуэм и тхыдэм 
щыяпэу щIыналъэм и уна-
фэщI хъуащ бзылъхугъэ. 
Къэ ралым и президент 
 къулыкъум пэрыхьащ илъэс 
60 хъу Болуарте Динэ. Ды-
гъэгъазэм и 7 пщIондэ ар ви-
це-президенту щытащ, нэ-
хъа пэIуэкIэ зыужьыныгъэм-
рэ социальнэ IуэхухэмкIэ 
министру лэжьащ.

КЪЭРАЛЫМ и президенту 
щыта Кастильо Педрэ нэгъа-
бэ и бадзэуэгъуэ мазэм 
 къулыкъум пэрыхьат, хабзэм 
къызэригъэувымкIи, 2026 гъэ 
пщIондэ абы тетын хуейт. 
АрщхьэкIэ мылъкумрэ къулы-
къумрэ зи щхьэ игъэуназэхэм 
я лъэужьыр ихуащ - Перу Рес-
публикэм и конгрессым ар 
 игъэкъуэншащ къэралым и 
конституцэм, и хуитыныгъэм 
и хабзэхэр къызэпызыуд зэ-
хъуэкIыныгъэхэр къигъэхъуну 
зэрыхэтамкIэ, апхуэдэуи щIы-

налъэ мылъкум хэщIыны-
гъэшхуэ зэрыритамкIэ. Абы 
къыхэкIыуи и къулыкъум тра-
гъэкIри, суд пащхьэми жэуап 
щитыну ирагъэувэлIащ.

Гриппым зеубгъу

Урысейм гриппымрэ ко-
видымрэ игъэсымаджэхэм 
я бжыгъэм кIуэ пэтми щыхо-
хъуэ.

«МЫ лъэхъэнэм ОРВИ 
узыфэ лIэужьыгъуэхэр зыпкъ-
рытхэр мелуан 1,5-м нобла-
гъэ, нэхъыбэу сымаджэр са-
бийхэрщ, - щыжиIащ УФ-м 
узыншагъэр хъумэнымкIэ и 
министр Мурашкэ Михаил 
къэралым и Президентым 
Правительствэм хэтхэм ядри-
гъэкIуэкIа зэIущIэм – Иджып-
сту цIыхухэм нэхъ япкърытыр 
HINI («свиной грипп») лIэу-
жьыгъуэрщ. 2009 гъэм ап-
хуэдэу абы цIыху куэд дыдэ 
 игъэсымэджауэ щытащ. Мы 
узы фэр хьэлъэу ирахьэкI 
илъэс 60-м щIигъуахэм, фо-
шыгъу диабет зиIэхэм, егъэле-
яуэ пшэрхэм. Мис абыхэм я 
дежкIэ мыхьэнэшхуэ иIэщ 
вак цинэр зыхрагъэлъ хьэ-
ным».

Дыгъэгъазэм и 20, 
гъубж

ЦIыхухэм я зэкъуэтыны-
гъэм и дунейпсо махуэщ

1760 гъэм къалъхуащ 
 ады гэпщ, урысеидзэм пол ковн-
икыу  къулыкъу щызыщIа Хьэ-
тIо хъущокъуэ Исмэхьил-Бей.

1944 гъэм къалъхуащ 
 КъБР-м щIыхь зиIэ и журна-
лист, публицист, «Кабардино-
Балкарская правда» газетым 
и редактор нэхъыщхьэм и 
 къуэдзэу илъэс куэдкIэ лэжьа 
ГъуэплъащIэ Заудин.

1952 гъэм къалъхуащ тха-
кIуэ, журналист, «Iуащхьэма-
хуэ» журналым жэуап зыхь и 
сек ретару щыта ХьэIупщы 
Му Iэед.

Дунейм и щытыкIэнур
«pogoda.yandex.ru сайтым 
зэритымкIэ, Налшык уфауэ, 
къешх-къесу щыщытынущ. 
Махуэм хуабэр градуси 2, 
жэщым щIыIэр градуси 5 - 3 
щыхъунущ.

Дыгъэгъазэм и 21, 
бэрэжьей

Илъэсым къриубыдэу ма-
хуэр щынэхъ кIэщIщ, жэщыр 
щынэхъ кIыхьщ

1879 гъэм къалъхуащ парт, 
къэрал лэжьакIуэ, генералис-
симус, Совет Союзым и ЛIы-
хъужь, Социалист Лэжьы-
гъэм и ЛIыхъужь, 1924 - 1953 
гъэхэм СССР-м унафэщIу 
щыта Сталин (Джугашвили) 
Иосиф.

1932 гъэм къалъхуащ тха-
кIуэ, щIэныгъэлI Елмэс Iэул-
дин.

Дунейм и щытыкIэнур
«pogoda.yandex.ru сайтым 
зэритымкIэ, Налшык уфауэ 
щыщытынущ. Махуэм хуабэр 
градуси 2, жэщым щIыIэр гра-
дуси 3 - 2 щыхъунущ.

ТхакIуэ, журналист 
IэщIагъэхэм хуэпэжа

ХьэIупщы МуIэед къызэралъхурэ илъэс 70 ирокъу

Ди  нэхъыжьыфIхэр

зэ хэфыщIауэ, и Iэр япхыну къыпэува нэмыцэ сэлэтищым 
ены къуэкъуу щытт. Сыкъыщылъэтыну сыкъыщеIэм, къыст-
раубыда автоматым натIэкIэ сыжьэхэуащ. 

«Ухэжеящ», - дыхьэшхащ автоматыр къыстезыубыдар. Сэ 
абы и псалъэм сыкъыдэскIащ. Ар дыгъуэпшыхь дыкъэзы-
шам и макъырат. 

«Напэншэ», - къызжьэдэлъэтащ губжьым сызэщIиубыдауэ , 
адэкIэ жысIэнури сщIэнури сымыщIэжу. 

«Зэрыплъагъущ», - жиIащ абы адыгэбзэ къабзэкIэ. Сэ абы 
делэм хуэдэу сеплъащ, зэхэсхар си фIэщ мыхъуу. Пэж дыдэу, 
ар дыгъуэпшыхь дыкъэзышар арат. Ауэ иджы абы нэмыцэ 
щыгъын къыщылыдыкIыу щыгът. 

«Псори тэмэмщ, ущыуакъым, - жиIащ абы, сыщIеплъыр 
къи щIауэ, - уи гъусэм хуэдэу кIэлъэф зумыщIу къыбжаIэр 
гъэзащIэ».

Сыт сщIэнт, слъэмыкIыу згъэзэщIащ. 
… Махуэр хуабэщ. Дыгъэр щхьэ куцIым йохьэ. Ди Iур 

 гъущIа щи, псалъэ тхужыIэркъым. Дыгъуащэу ижьырабгъум-
кIэ дыкъыздыIухьа гуэлым махуэ къэс дыблахуурэ щIытI 
абра гъуэ къыдагъэтI. ЗэрыжаIэмкIэ, абы ди дзэр къигъэу-
выIэн хуейт. ИтIанэ, къаухъуреихьу абдежым щызэхакъутэну 
я мурадт. Ар пэжрэ пцIырэ къэтщIэну арат Жусыпрэ сэрэ ды-
къыщIрагъэжьари…

- Псы… псы… афIэкI схуэхьыжыркъым, - Iущэщащ Жусып. 
- Умыпсалъэу нэбакъуэ псынщIэу, - Жусып и щIыбым авто-

ма тымкIэ къитIыхьащ пщэдджыжьым «хъыбар» хъарзынэ 
къытхуэзыхьар. 

- Командованэм и унафэр фIыуэ уогъэзащIэ, МатI. Тхьэр 
арэзы къыпхухъу, - пидзыжащ абы Жысуп хуэму, ауэ пхъашэу. 

- Аращ-тIэ, плъэкIмэ!
- Ухьэбыршыбырщ, МатI, си гугъакъым апхуэдэ дыдэу 

цIыхугъэншэу укъыщIэкIыну. 
- Уэри, разведчик хахуэм, уи гугъакъым си IэмыщIэ укъихуэ-

ну, тIасхъэщIэххэм сыкъыхэпхужыну ущеIам. 
- Ар щIэсщIэр сэ сщIэжырт, ауэ уэ, напэншэ… - адэкIэ пи-

мы щэIауэ гущыкI ин зэрыхуищIыр и нэгум къищу Жусып 
цIыху Iувым хыхьэжащ. Гуэлым гъунэгъу дыщыхуэхъум, Жу-
сып абыкIэ иунэтIащ. 

- Къэгъазэ, сыноуэнущ! – кIэлъыджащ мыдрейр. Жусып 
ауи и щхьэр къриуэнтIэкIакъым. 

- Къэгъазэ, былым! – кIэлъыкIиящ ар нэхъ иныжу. 
- Банэ, банэ, хьэ щылъху, - жиIэри Жусып гуэлым щхьэ щы-

гъуэ лъхьащ. И Iупэр щыхуихь дыдэм, автоматыр лъэлъащ… 
Сэ Жусып дежкIэ зыздзащ. 
Жысуп, си къуэшыжь, си!..
Аргуэру автоматыр къызэрылъэлъащ. 
Си нэр щыункIыфIыкIри дунейр кIэрахъуэу хуежьащ. Абы 

иужькIэ куэд дэмыкIыу си тхьэкIумэм зэрыгъэкIий, топышэ, 
бомбэ кърадзыххэм я макъхэр пычахуэ-пычахуэу къозэрыхь. 
Си Iэпкълъэпкъыр щIым иригулIу зыгуэрхэр къыстощащэ. 

ЗыкъыщысщIэжам, си хъуреягъкIэ щымт. ЩIыр кIэртIоф 
кIэсыж къыщатIам хуэдэу зэхэтIыхьат, кумбышхуэ куэди 
 къриудат. Хьэдэхэр адэкIэ-мыдэкIэ щызэбгрыдзат. Си бгъум-
кIэ Жусып щылът. КъызжиIэну къригъэжьар зыкъэс щIэ жым 
пищэжыну къызэжьэ нэхъей, абы и Iупэр зэтехат. Си Iэр хуит 
къэсщIыжу ятIэр зытестхъуну сыкъеIащ. Ауэ си щхьэр 
уназэри аргуэру си нэр щыункIыфIыкIащ. 

ЕтIуанэу зыкъыщысщIэжам, илъэсибгъу си ныбжьын 
щIалэ  цIыкIу къысщхьэщыст. Си IитIыр бинт хужькIэ егугъуу 
япхат. ГъуэлъыпIэм къыбгъэдэт шэнтщхьэгуэм щIакхъуэ Iы-
хьэфI рэ шэ шынакърэ тетт. АбыкIэ сеплъэкIащ. ЩIалэ 
цIыкIум шынакъыр IэкIэ иIыгъыу лошкIэкIэ сигъэшхэну къи-
шиящ. 

- Хьэр си Iэм къеуащ, - кърисыкIащ мафIэм си гур…
ПщIэнтIэпс щIыIэр си нэкIум къытрикIутащ. Аращ… Аращ… 

МатIщ… Си лъэр щIэкIэзызыхьащ… 
Шур гупсэхуу аргуэру зэпэсплъыхьащ. Сыщыуатэкъым. Си 

пащхьэ итыр МатIт. И пащIэ-жьакIэр тхъуами, и пэр кIэщI 
 хъуатэкъым. Псалъэ дыджхэр къызыжьэдэлъэлъу щыта и 
Iупэ пIащIэр щIыху хъуа мыхъумэ, нэгъуэщI зыхъуэжыныгъэ 
иIэтэкъым. 

- Къохъусыж, МатI, - жысIащ щыблэм иухъуэнщIа жыг 
къуда мэу Iэпхъуамбэ зыпымытыж си IитIыр хуэсшийри. Ар 
щтэIэщтаблэу, и нитIыр къихуу къызэплъащ. 

- Псори тэмэмщ, МатI, ущыуакъым. Мыращ си унэр… 
Ауэ МатI си псалъэм  зыри къыпимыдзыжу  IуигъэкIэрэ хъу-

кIы жащ, гукъэкIыж дыджхэр аргуэру Iэпэгъу къыс-
хуищIыжри. 

Узыншагъэ

КъБР-м щыIэ МВД-м щекIуэкIащ минис-
терствэм дэлажьэ Жылагъуэ советым 
2022 гъэм и лэжьыгъэм кърикIуахэр 
щызэхалъхьэжа зэIущIэ. 

РЕСПУБЛИКЭМ къэрал кIуэцI Iуэхухэм -
кIэ министру щыIэ Павлов Василий 
къызэхуэсахэм защыхуигъазэм къигъэ-
лъэгъуащ ведомствэм и Жылагъуэ сове-
тым хэтхэм я лэжьыгъэм и унэтIыныгъэ 
 нэхъыщхьэхэр икIи къыхигъэщащ щIалэ-
гъуалэм ядэлэжьэным гулъытэ хэха 
зэрыхуэщIыпхъэр. 

- ЗэфIэувэ щытыкIэм дэ нобэ дрехулIэ 
къытщIэхъуэ щIэблэр гъэсэным, абы кIэ-
лъыплъыным егъэщIылIа Iуэхухэм нэхъ 
ткIийуэ дыбгъэдыхьэну. Мы зэманым псом 
нэхърэ нэхъыщхьэр ди къэралымрэ нэ-
гъуэщI щIыналъэхэмрэ щекIуэкI Iуэхухэр 
зыхуэдэр ди щIалэгъуалэм къагурыдгъэ-
Iуэнырщ, я Хэкур фIыуэ ялъагъуу икIи я 
блэкIам пщIэ хуащIу ахэр едгъэсэнырщ. 
Дэ ди зэхуэдэ къалэнщ ди сабийхэм губ -
зы гъагъэу, гуапагъэу ядэтлъагъур тхъу-
мэныр икIи ахэр ягъэбэгъуэным хуэдущи-
иныр, ахэр къэралым хуэпэж цIыху хъун 

 папщIэ, - къыхигъэщхьэхукIащ минист-
рым. 

Жылагъуэ лэжьакIуэхэм ящIыгъуу ми-
нистрыр тепсэлъыхьащ Налшык къалэ дэт, 
Совет Союзым и ЛIыхъужь Калюжный Н. Г. 
и цIэр зезыхьэ курыт еджапIэ №7-м по-
лицэм къыщызэригъэпэща кадет зэщIэ-
хъееныгъэр зэрылажьэм. 

- КъытщIэхъуэ щIэблэр хабзэхэм пщIэ 
 хуащIрэ ахэр ягъэзащIэу, цIыху щыпкъэу 
дгъасэмэ, ди къэкIуэнумкIэ дыщIэгузэвэн 
щыIэкъым, - жиIащ Павлов Василий. 

Министрым КъБР-м щыIэ МВД-м дэлажьэ 
Жылагъуэ советым и тхьэмадэ Мэкъушэ 
Руслан фIыщIэ хуищIащ, ведомствэм ири-
гъэкIуэкI Iуэхухэм жыджэру зэрыхэтым 
 папщIэ. 

Мэкъушэ Руслан къыщыпсалъэм и гугъу 
ищIащ Советым и илъэс лэжьыгъэм къри-
кIуахэм. 

ЗэIущIэм и кIэухым Жылагъуэ советым и 
лIыкIуэхэр хэплъащ къызэгъэпэщыныгъэ 
Iуэху зыбжанэм, 2023 гъэм къапэщыт къа-
лэнхэр яубзыхуащ.

ДЫГУЛЫБГЪУ Жантинэ. 

Кулиев Къайсын и цIэр зэрихьэу Нал-
шык дэт библиотекэм «Кавказым и тха-
кIуэхэм я клуб» IуэхущIапIэм и къудамэм 
и зэIущIэ Кулиевыр къызэралъхурэ 
илъэси 105-рэ зэрырикъум хуэгъэпсауэ 
щекIуэкIащ. Абы и усыгъэм и къарум, 
хэлъа цIыхугъэ иным и гугъу щащIащ 
зэIущIэм. Ар иригъэкIуэкIащ «Кавказым 
и тха кIуэхэм я зэгухьэныгъэм» и къуда-
мэм и унафэщI Османов Хьисэ. 

- ФЭ зэрыфщIэщи, куэд щIакъым Кули-
ев Къайсын къызэралъхурэ илъэси 105-рэ 
зэрырикъур ди щIыналъэм зэрыщагъэ-
лъапIэрэ. Сэри сыхуейт а усакIуэ цIэры-
Iуэм теухуа си гукъэкIыжхэмкIэ сывдэ-
гуэшэну. Илъэс куэд ипэ «Туркменистан» 
хьэщIэщым сыщылажьэу, ди деж щы-
хьэщIэну зы гупышхуэ къеблэгъат, абыхэм 
яхэтт актрисэ цIэрыIуэ Аймедовэ Мае. Ди 
щIыпIэ дахэхэр езгъэлъагъуну къыщы-
зэлъэIум, сэ ахэр сшат Балъкъэр Ипщэм 
хыхьэ Уштулу щIыпIэм. Абыхэм ялъагъур 
зэрафIэтелыджэр я зыплъыхьыкIэмкIэ 
 къапщIэрт. Аймедовэ Мае хуэмышэчу Ку-
лиевым и усэ сатырхэм щыщ къеджащ. 
ИтIанэ, сэ зыкъысхуигъазэри, балъкъэ-
рыбзэкIэ Кулиевым и усэ сыкъеджэну 
къызэлъэIуат. Гупым хэт псоми яфIэ-
гъэщIэ гъуэну къызэдаIуэрт. 

- Мы щIыпIэ телъыджэм гъэм и зэма-
ниплIри зэгъусэу щызэдокIуэкI. Жэнэт 
 лъахэщ жыхуаIэм хуэдэщ. Мыпхуэдэ щIы-
пIэхэращ Кулиев Къайсын хуэдэ цIыху 
 инхэр къыщалъхуфынур, - Аймедовэм 
жиIа псалъэхэр нобэми IупщIу сощIэж. 

АдэкIэ псалъэ иратащ филологие щIэ-
ныгъэхэмкIэ доктор Алъхъэс Светланэ. Ар 
къеджащ Кулиевым и усэ цIэрыIуэхэм 
щыщ зыбжанэ. 

Налшык дэт курыт еджапIэ №5-м балъ-

къэрыбзэмрэ литературэмкIэ щезыгъэдж 
Абаевэ Сакинат тхакIуэхэм я клубым зэ-
рыхагъэхьам и щыхьэт тхылъыр щра-
тыжащ а зэхыхьэм. Ар тепсэлъыхьащ Ку-
лиевым и IэдакъэщIэкIхэр школым зэры-
щаджым, ирагъэджхэм.

ТхакIуэ ныбжьыщIэ Маргъущ Марьянэ 
Кулиевым и IэдакъэщIэкIхэр фIыуэ зэри-
лъагъум и гугъу здищIым игу къигъэкIы-
жащ: 

- СыцIыкIуу, си адэм и гъусэу радио де-
даIуэу дыздэщысым, балъкъэрыбзэкIэ 
уэрэд къиту дрихьэлIат. Уэрэд дахэт, си 
адэми фIэфIу зэредаIуэр нэрылъагъут. 
ЗэдаIуэр къыгурыIуэрэ-къыгурымыIуэрэ 
сыщеупщIым, къызжиIащ Къайсыным и 
уэрэд дахэм къикIыр куэдым зэращIэр. 
Абы щыгъуэ мурад сщIыщ, уэрэдыр 
 къэзгъуэтри, балкъэрыбзэкIэ зэзгъэщIауэ 
щытащ, - жеIэ Марьянэ.

«Заман» газетым и лэжьакIуэ, тхакIуэ 
Мамаев Алий Кулиевым дилъэгъуа хьэ-
лыфIхэм я гугъу ищIащ.

- Зэгуэрым кином дыкIуэну билет 
къэтщэхуну цIыху Iувым дыхэту, Къайсын 
ди щIыбагъым зэрыдэтым занщIэу гу 
лъыттакъым, къызэрытлъагъуу япэ ид-
гъэщыну яужь дихьа щхьэкIэ, къытхуида-
тэкъым: «Фэ фи щIалэгъуэщ - зэманри 
 гъуэгури фэращ зейр»,- жиIэри къыдэ -
жьат. 

ТхакIуэ Кудаевэ Фаридэ къызэхуэсахэм 
яжриIащ Кулиевыр езым нэхъыфIу 
 илъагъу тхакIуэхэм зэращыщыр. 

ЗэIущIэм и кIэухым клубым хэтхэр арэзы 
техъуащ тхакIуэ ныбжьыщIэ Бейтуганов 
Исмаил я гупым хагъэхьэну.

ЩОМАХУЭ  Залинэ.
Сурэтхэр  Къарей

Элинэ  трихащ.

КъБР-м и цIыхубэ усакIуэ, СССР-ми 
РСФСР-ми я къэрал саугъэтхэм, Лени-
ным и цIэр зезыхьэ саугъэтым я лауреат 
Кулиев Къайсын къыщалъхуа махуэм 
ирихьэлIэу, гъэ къэси хуэдэу, Налшык 
къалэм усакIуэм и фэеплъу абы и цIэр 
зезыхьэ уэрамым тетым деж ягу къы-

Си ныбжьэгъужь Уэзджынокъуэ Iэулэдин щэкIуэн-
кIэ ерыщт икIи хуэIэкIуэлъакIуэт.

ЩIЫМАХУЭ мазэгъуэ жэщ гуэрым уэсри Iуву телъу, 
«накIуэ дегъажьэ тIэкIу дыгъэщакIуэ!» жеIэри къызе-
хулIэ. 

Адыгэм накIуэ къыжраIамэ, «хьэуэ!» къыхигъэкI хаб-
зэтэкъыми, Iэщэ лIэужьыгъуэу си къэуалыжьыр къасщ-
тэри, сыбгъурыуващ. Арати, жэщ мазэгъуэ дахэм ды-
гъэмыхъуэ джабэм дыкIэрыхьащ, мэзым дыхуэкIуэу. 

КъэкIухьынкIэ дезэшу зыкъыщытщIэжам, жэщыбгым 
фIэкIат, мазэри къухьэжат. Ди Iуэхури «хьэпщIэу зи -
мыIэр IэнэщIу къокIуэж» жыхуаIэм хуэкIуат. Сыт тщIэнт, 
жэщыбгым фIэкIауэ, къэткIухьурэ дезэшат! Мэз гъунэм 
щыт мэкъу Iэтэшхуэм дыдопщейри, и кур (и щхьэр) 
 къыдотхъури дыхопщхьэ, хуабэу дыхогъуалъхьэ. 

Iэулэдин жэщ зытIущ хъуауэ и напIэ къемыхыу щэ-
кIуати, занщIэу жей IэфIым хилъэфащ. Ныбжьэгъур 
щакIуэ Iэзэт. ПIащэжьитI зы шэкIэ къыщиукI къэхъуат. 
ЩэкIуэнымкIэ сымыерыщми, сэ абы и гукъыдэжыр 
дэсIыгъыу арат. Мыжейр сэрати, си щIэщыгъуэу сып-
лъырт. Сынабдзэгубдзаплъэт, сызыщIэдэIукIырт. 

Ауэрэ, нэхулъэр къыщызэкIэщIитхъым, адыгэ уэрэ-
дыжьым хуэзгъэда дзапэ уэрэд си тхьэкIумэм къоIуэ. Мы 
дунейм теткъым зыхуэсхьа, мэкъур зыуплъэкIу хъу-
макIуэм, дзапэ уэрэд къришурэ, къытхуэкIуэу фIэкIа. 

Согузавэ икIи соукIытэ, «мэкъур къифтхъуу, Iисраф 
щхьэ фщIа?» жиIэу емыкIу дыкъищIмэ, жызоIэри.

Абдежым щэхубзэу Iэулэдин къызогъэуш.
- ХъумакIуэр къэсащ. Сыт иджы жетIэнур? - жызоIэ.
Мо щэкIуэжьым занщIэу Iуэхур зытетыр къыгуроIуэри, 

«зэт, зэт, зыущэхут!» къызжеIэ.
ДызыщIэдэIукIмэ, дзапэ уэрэдыр гъунэгъу къохъу. 

Дыплъэмэ, и анэм мыщэ акъушитIыр (и шыритIыр) 
 игъэпIащIэу мэзым щIишэжу арат, зэрыхуэдгъэфэщам-
кIи, ди мэр къыщIихьат. 

Быдэу фи фIэщ зэрыхъун: мо мыщэ пщэхур и шырхэм 
зэрепсэлъа «бзэр» дзапэ уэрэду къысщыхъуауэ аратэмэ. 

Тобэ ярэби, «мыщафэ Iэрымылъхьэм гуащэр що-
мыгъэгугъ, уи гъусэм ущыгугъыу мыщэукI умыкIуэ!» 
жыхуаIэр аракъэ? Гуащэр къэдгъэгугъэпауэ щытами, 
шыритI зыщIэс мыщэр зэи къэдмыукIыну арат. 

Пшэрыхь къэдмыхьми, «дзапэ уэрэдым» ди гукъы-
дэжыр къиIэтарэ тлъэгъуар зэдгъэщIэгъуэкIыжу, ды-
къежьэжащ. 

БАБЫГУ  Сосрыкъуэ.

Махуэ 28-кIэ Катарым щызэхэта футбо-
лымкIэ дунейпсо чем пионатыр иухащ.    
Нэхъ лъэрызехьэу зыкъэзыгъэлъэгъуа 
командэхэм хэт сыт хуэдэ увыпIэ къихьу 
дэп хуэдэ медаль хуэфащэми щэбэтымрэ 
тхьэмахуэмрэ зэхагъэ кIащ. 

ЯПЭУ зэIущIащ ещанэ увыпIэм, дыжьын 
медалхэм, щIэбэнахэу Хорватиемрэ зыми 
ямыгугъауэ зэфIэкI зиIэу зыкъэзыгъэлъэ-
гъуа Мароккэмрэ. ИлъэсиплIкIэ узэIэ бэ-
кIыжмэ, ди къэралым щекIуэкIа дунейпсо 
чемпионатым хорватхэм етIуанэ увыпIэр 
къызэрахьар къэплъытэмэ, Мароккэм деж-
кIэ къэнэжа зы джэгугъуэм дэпхуэдэу и 
Iуэху хъуми хэщIыныгъэу адэкIэ къып-
хуэлъытэнутэкъым. Хэт и гугъэнт етхуанэу 
фIэкIа дунейпсо чемпионатхэм хэмыта, 
ипэкIэ ехъулIэныгъэшхуэ зимыIа Африкэм 
и командэр, чемпион хъуну зыхуагъэфа-
щэхэу, Бельгиемрэ Испаниемрэ текIуэну. 
ХигъэщIа Канадэри хуэмыхуу къыпхуэ-
лъытэнукъым. Къэралым, абы имызакъуэу 
мы дунейпсо зэхьэзэхуэм я лIыхъужь хъуа -
уэ Мароккэм и гъуащхьэтет Буну Яссин 
 къалъытащ. Абы ар къызэрилэжьар, шэч 
къызытумыхьэнщ. Африкэм къикIа коман-
дэр Хорватиеми ерыщу зэрыпэщIэтам и 
щыхьэтщ бжыгъэр зэрытемыгъакIуэу, 1:1-
уэ, дакъикъэ 42-нэм нэсыху зэрыщытар 
къэплъытэмэ. Мы зэIущIэм нэхъ зи насып 
къикIа хорватхэм бжыгъэр 2:1-уэ текIуэны-
гъэр къахьри, ещанэ увыпIэр яубыдащ икIи 
домбеякъ медалхэр зэIэрагъэхьащ.

Иджы, псом ящхьэу, кIэухыу екIуэкIа зэIу-
щIэм теухуауэ. Аргентинэмрэ мыбы ипэ, 
2018 гъэм, ди къэралым щекIуа дунейпсо 
чемпионатым япэ увыпIэр къыщызыхьа 
Франджымрэ я командэхэм щыджэгу фут-
болист цIэрыIуэхэм я зэфIэкIыр къэп-
лъытэмэ  гуащIэу зэрызэпэщIэтынур зым и 
дежкIи щэхуу къыщIэкIынтэкъым. Арщхьэ-
кIэ хэт и гугъэнт апхуэдэ дыдэу ар гуащIэу 

щытыну икIи текIуар сыхьэтитIым щIигъукIэ 
яху зыхэмыгъэкIыу, чемпион хъуар метр 
пщы кIузым деж щагъэбелджылыну. Мы ко-
мандитIым я тхыдэм ухэплъэжмэ, ахэр щы-
зэ хуэзэкIэ щэнейрэ топих-блы гъуэм щыда-
гъэкIа къэхъуащ. Апхуэдэт ди къэралым 
щекIуэкIауэ щыта чемпионатым щызэIу-
щIами. Абы щыгъуэ бжыгъэр 4:3-уэ Фран-
джым текIуэныгъэр къихьат.

Вэсэмахуэрей Месси Лионель зи пашэ, 
мы зэIущIэм хьэрхуэ рэгъухэм я гъуэм ди-
гъэкIа топ бжыгъэмкIэ Бразилием и фут-
болист цIэрыIуэ Пеле лъэщIыхьауэ, Арген-
тинэ командэм фIы дыдэу щIидзауэ, бжы-
гъэр 2:0-у текIуэныгъэм хуэкIуэрт. Ауэ, 
футболым димыгугъа телъыджэхэр къы-
щымы хъум апхуэдиз цIыхур, дауи, ди-
хьэхынтэкъым. Франджыми яIэу къы-
щIэкIащ Месси къыкIэрымыху футболист 
Iэзэ, хьэрхуэ рэгъухэм я гъуэм топ ди-
гъэкIамкIэ чемпионатым бжьыпэр щы-
зыубыда, мы зэIущIэр зэхуэдэу, 2:2-у, 
 бжыгъэм хуэзыгъэкIуэфа. Хухаха, зэ-
маным сыхьэт ныкъуэ щIагъуами хэлIы-
фIыхьащ зи гугъу тщIы футболистыр. Ар 
Мбаппе Кил лианщ. Апхуэдэу щыт пэтми, 
мы пщы хьэщхьэм Аргентинэмрэ Мессирэ 
нэхъ насыпыфIэу къыщIэкIащ.

СыхьэтитIым щIигъукIэ яхузэхэгъэкIа-
къым текIуар. Бжыгъэр 3:3-уэ щиухым, хаб-
зэм къы зэригъэувым тету, метр 11-м деж 
щыту гъуэм дэгъэкIынымкIэ зэпеуэн хуей 
хъуащ. Аргентинэр нэхъ Iэзэу къыщIэкIащ 
икIи 4:2-уэ текIуэри, ещанэу дуней псом и 
чемпион  хъуащ.

Апхуэдэу зэфIэкIащ къэрал 32-рэ зыхэта, 
япэ дыдэу бжьыхьэм и кIэухым щыщIадзэу 
щIымахуэм иухыу Катарым щызэхэта, илъэ-
сиплI къэс къызэрагъэпэщ зэхьэзэ хуэш-
хуэр. Абы дэрэжэгъуэ ин къаритащ  дуней 
псом щыпсэу цIыху мелардхэм!

ШАФИЙ  Аслъэн.

ХьэцIыкIу Анатолэ и цIэр зезыхьэ 
Шэджэм район сымаджэщым 1980 
гъэ лъандэрэ иджы япэу сыт и 
лъэныкъуэкIи зыхуей хуагъэзэжу 
зэгъэпэщыжыныгъэ лэжьыгъэхэр 
щрагъэкIуэкIыу аращ. Медицинэ 
IуэхущIапIэм къепхащ щIыналъэм 
щыпсэу цIыху мин 70-м нэблагъэ. 
Махуэ лэжьэгъуэм къриубыдэу 
абы цIыху 250-м Iуэхутхьэбзэхэр 
щыхуащIэфынущ, къищынэ мы-
щIауэ хэтщ сымаджэхэм махуэм 
щеIэзэ къудамэ, гъуэлъыпIэ 15 
щIэту. 

«УЗЫНШАГЪЭР хъумэнымкIэ Iэна-
тIэм цIыхухэм япэ дэIэпыкъуны-
гъэхэр щыхуащIэ и IуэхущIапIэхэр 
къэгъэщIэрэщIэжын» щIыналъэ 
про граммэм хэту сымаджэщым и 
унащхьэр, инженер коммуника-

цэхэр, бжэхэр, щхьэгъубжэхэр 
 яхъуэжащ, унэ щIыбыр зэрахьащ. 
IуэхущIапIэм и пэIущIэ щIыхьэпIэми 
зэхъуэкIыныгъэ игъуэтащ: сабий-
хэмрэ балигъхэмрэ я поликлинэкэ-
хэр зэхагъэщхьэхукIащ, чэзум уще-
жьэ плIанэпэри тыншыпIэм хуэ -
щIауэ къызэрагъэпэщащ. IуэхущIа-
пIэм и лэжьыгъэр цIыхухэм хуащIэ 
медицинэ дэIэпыкъуныгъэхэм арэ -
зы къызэрищIыным хуэщIауэ ягъэп-
сынущ. Гулъытэ зыхуащIхэм ящыщщ 
ОРВИ узыфэ зэрыцIалэхэр зыпкъ-
рытхэмрэ адрей сымаджэхэмрэ зри-
мыхьэлIэу щIыхьэпIэ щхьэхуэхэр 
гъэхьэзэрыным.

Зэгъэпэщыжыныгъэ лэжьыгъэхэр 
мы илъэсым и кIэм ирихьэлIэу зэ-
фIагъэкIынущ.

ЩХЬЭЩЭМЫЩI  Изэ.

Аргентинэр дунейпсо 
чемпионщ, Месси 

топджэгу нэхъыфIщ!

«Иджырей еджапIэ» къэ-
рал проектым хиубыдэу 
Къэбэрдей-Балъкъэрым и 
еджапIэ куэдым къыщы-
зэIуахащ «Точка роста» 
фIэщыгъэм щIэт еджапIэ 
центрхэр. Абыхэм ящыщщ 
Налшык къалэ дэт курыт 
еджапIэ №15-ри.

АПХУЭДЭ центрхэм я 
 фIыгъэкIэ физикэр, химиер, 
биологиер куэдкIэ нэхъ куууэ 
джа хъунущ. Къищынэ мы-
щIауэ, а IуэхумкIэ сэбэпыш-
хуэ хъуащ школыр зыхуей-
зыхуэфIкIэ къызэрызэгъэ-
пэщари.

Зи гугъу тщIа унэтIыны-

Я зэфIэкIхэм хагъахъуэ
гъэхэм я мызакъуэу, цен-
трым и лэжьыгъэр хуэ-
гъэпсащ естественнэ, техни-
ческэ щIэныгъэхэм ехьэлIа 
дерсхэр нэхъ убгъуауэ 
еджакIуэхэм ябгъэдэлъ хьэ-
ным, классщIыб лэжьыгъэ 
купщIафIэхэр дистанционнэ 
мардэм тету егъэкIуэ кIы-
ным. Апхуэдэ Iуэху бгъэ ды-
хьэкIэщIэхэм Iэмал къари-
тынущ адрей курыт еджа-
пIэхэри дерсхэм къыхашэу, 
ябгъэдэлъ зэфIэкIхэмкIэ 
зэдэгуэшэну. 

Центрхэм я егъэджа-
кIуэхэр хуагъэхьэзыращ са-
бийхэм зэрадэлэжьэнум. А 
IэмалыщIэхэм я фIыгъэкIэ 
дэтхэнэ зы еджакIуэри къы-
хиха щIэ ныгъэм ехьэлIауэ 
ищIэн  хуей куэдым хагъэ-
гъуэзэнущ, ирехъу ар техни-
кэ, гуманитарнэ, естествен-
нэ  унэ тIыныгъэу. Апхуэдэ зэ-
дэлэжьэкIэм еджакIуэмрэ 
егъэ джакIуэмрэ нэхъ зэпэ-
гъунэгъуу ищIынущ.

ШЭРЭДЖ  Дисэ.

2023 гъэм гу зылъытапхъэхэр яубзыху

ЦIыхубэ  усакIуэр
ягу  къагъэкIыж

щагъэкIыжащ. КърихьэлIахэм яхэтт рес-
публикэм и унафэщIхэр, усакIуэм и бла-
гъэхэр, Iыхьлыхэр, ныбжьэгъухэр, 
лъэпкъ интеллигенцэр, и усэхэр фIыуэ 
зылъагъухэр.

ЗЭIУЩIЭМ къыщыпсэлъахэм къыха-
гъэщащ XX лIэщIыгъуэм и усакIуэшхуэр 
Къэбэрдей-Балъкъэрым щыпсэухэм зэ-
ращымыгъупщэр, литературэм, щэн-
хабзэм я лэжьакIуэхэм я дежкIэ усакIуэр 
лъагапIэу, вагъуэ нэхуу къызэрынэжыр. 
ЛIэщIыгъуэкIэрэ цIыхухэм зэIэпахыну абы 
и усэхэр, и псалъэхэр къахуэщхьэпэнущ 
цIыхухэм лъагъуныгъэрэ гугъэрэ яIэу 
 гу гъуехьхэр къызэранэкIынымкIэ. Абы и 
щыхьэтщ цIыхубэм лъагъуныгъэ, гущIэгъу 
зэрахуиIэр, зэпымыууэ гъащIэр мамыру, 
ефIакIуэу зэрыщытынур и фIэщ зэрыхъур 
Кулиевым и усэхэм къазэрыхэщыр.

Къызэхуэсахэр къэпсэлъа, усакIуэм 
 теухуа я гукъэкIыжхэмкIэ зэдэгуэша нэ-
ужь, кърихьэлIахэм Къайсын и фэеплъым 
удз гъэгъахэр тралъхьащ.

Кулиевыр къызэралъхурэ илъэси 105-рэ 
зэрырикъум теухуа зэхыхьэхэм щыпащащ 
усакIуэр къыщалъхуа икIи щыщIалъхьэжа 
Шэджэм къалэм, абы дэт и фэеплъ-му-
зейм. Аращ Къайсын и иужьрей махуэхэр 
щигъэкIуар, иужькIэ и фэеплъ музей 
ящIыжар. Музейм щахъумэ цIыхубэ уса-
кIуэм къыщIэна щыгъынхэр, тхылъхэр, 
дэфтэрхэр, сурэтхэр. Музейм къэкIуахэм 
абы зыщаплъыхьащ, усакIуэм и гъа-
щIэмрэ и гуащIэмрэ тепсэлъыхьащ, и 
усэхэм къеджащ.

ТЕКIУЖЬ  Заретэ. 

Кулиевым  теухуа  зэIущIэ

IэнатIэр  егъэфIэкIуэным  тещIыхьауэ

Ди республикэм и 
щэн хабзэмрэ и журна-
листикэмрэ хэщIыны-
гъэшхуэ ягъуэтащ. И 
ныбжьыр илъэс 85-м иту 
дунейм ехыжащ журна-
лист цIэ рыIуэ Багъэтыр 
Аркадий Хъуэт и къуэр. 

Тэрч районым хыхьэ 
Курп Ищхъэрэ къуа жэм 
ар 1938 гъэм мазаем и 
5-м къыщалъхуащ. 
Курыт еджапIэр къиух-
ри, щIэтIысхьащ Къэ-
бэрдей-Балъкъэр къэ-
рал университетым икIи 
абы и тхыдэ-филологие 
фа культетыр 1962 гъэм 
 къиухащ. А гъэ дыдэм 
къы щыщIэдзауэ илъэс 
12-кIэ радиом и диктору, 
Шэджэм районым къы-
щыдэкI «Красное зна-
мя» газетым, иужь кIэ 
илъэc тIощIым щIигъукIэ «Адыгэ псалъэ» газетым 
щылэжьащ. Иужьрей илъэсхэм редакцэм письмохэмкIэ и 
къудамэм и унафэщIу щытащ.

Дагъуэ зыхуримыгъэщIу и къалэнхэр сыт щыгъуи 
зэфIэзыгъэкIыу, зыхэтхэм фIыуэ къалъагъуу къекIуэкIа 
 Багъэтырыр 2000 гъэм пенсэм кIуат. 

А лIы зэкIужыр республикэм фIыуэ къыщацIыхурт жы-
пIэкIэ ущыуэнукъым, къызэрацIыхур диктору зэ рылэжьа, 
журналисту зэрыщыта къудейркъым, атIэ и цIыхугъэрт, и 
гуапагъэрт, хэти зэрызыщIигъэкъуэфырт. «Абы и гъусэу 
тIасхъэщIэх укIуэ хъунущ», - жыхуаIэхэм хуэдэт Багъэты-
рыр.

Аркадий хабзэ, нэмыс, цIыхугъэ зыхэлъ адыгэлI 
зэпIэзэрытт. Арат Багъэтырыр фIыуэ щIалъагъури, пщIэ 
къыщIыхуащIри. Зи хьэл-щэным хэбдзынIауэ хэмылът, 
цIыху нэст. 

Ар и унагъуэкIи цIыху зэхъуапсэм хуэдэт. Абырэ и щхьэ-
гъусэ Саирэтрэ бынищ зэдапIащ, IэщIагъэ-щIэныгъэ 
 иратауэ, унагъуэ щхьэхуэу ягъэтIысыжауэ, на сы пыфIэу 
мэпсэу.

Зи къалэн псоми елIэлIа, и лэжьэгъу хэмрэ къыдэгъуэ-
гурыкIуэхэмрэ пэжкIэ ябгъэдэта Багъэтыр Аркадий  Хъуэт и 
къуэр дэ зэи тщыгъупщэнкъым. 

Багъэтыр Аркадий Хъуэт и къуэр

КъБР-м и Журналистхэм я зэгухьэныгъэм, 
«Адыгэ псалъэ» газетым, «Iуащхьэмахуэ» 

журналым я лэжьакIуэхэм къабгъэдэкIыу. 

Фэеплъ

ЩакIуэ  Iуэтэж

бжыгъэхэм, къыщаIэта 

Iуэхугъуэхэм я пэжагъымкIэ 
ахэр зытхахэм нэсу жэуап яхь. 
Авторхэмрэ редакцэмрэ я Iуэху 

еплъыкIэр зэтехуэ зэпыту 
щыткъым.

Газетыр Iэ тезыдзахэм 
яхуэ хьы ныр и пщэ дэлъщ 
КъБР-м федеральнэ пощт 

зэ пы щIэ ныгъэхэмкIэ и 
управленэм.

Тел.: 76-01-28, 76-01-10

«Издательство «Южный 
регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн  хуейщ 
сыхьэт 20-м, щыт радзар 

сыхьэт 20.00-рщ.

Зы илъэсым газетыр      
156-рэ къыдокI.

ЕЛЭЖЬАХЭЩ:

жэуап зыхь  сек ретарым и къуэдзэ 

ДыщэкI Соня, корректорхэу Инэро-

къуэ Азэмэт (1, 4-нэ нап.), Нэужьо-

къуэ Заирэ (2, 3-нэ нап.).

КомпьютеркIэ газетым и теп лъэр 

ящIащ Дол Маринэ, Мэлбахъуэ Ан-

желэ.

Сурэтхэм елэ жьар  Бицу Жаннэщ.

Редколлегием хэтхэр:

ЖьэкIэмыхъу Маринэ 
(унафэщI-редактор), Шир-
дий Маринэ (уна фэщI-
редактор), Къаншокъуэ 
Эллэ (жэуап зыхь секре-
тарь), Къардэн Маритэ, 

Марианнэ, Щхьэ щэмыщI 

Редактор нэхъыщхьэ
ЖЫЛАСЭ Заурбэч

Маргъущ Тамерлан Щхьэлыкъуэ 
къуажэм щыщщ. ЩIалэ жыджэр 
цIыкIур республикэм щекIуэкI 
Iуэху хэм хэту куэдрэ щыдолъагъу: 
уэрэд жиIэу, хъуэхъу иIэту, къафэу. 
Нобэ дыхуейщ Тамерлан нэхъ гъунэ-
гъуу фэдгъэцIыхуну. 

- Тамерлан, сыт хуэдэ классым 
укIуэрэ? Сыт хуэдэ дерс нэхъ удэ-
зыхьэхыр - математикэ, литературэ, 
хьэмэрэ?

- Сэ Щхьэлыкъуэ дэт езанэ курыт 
школым и ещанэ классым сыщIэсщ. 
Тху защIэкIэ соджэ. СфIэфI дыдэу 
 сокIуэ школым, Зэклассэгъухэр фIыуэ 
дызэролъагъу, дызэрогъэныбжьэгъу. 
Си егъэджакIуэр Жэрыщты Жаннэщ. 
Дызыхуригъаджэу хъуар гъэщIэгъуэ-
ну къыдгурегъаIуэ. Си егъэджакIуэм 
и фIыгъэщ сэ еджэныр фIыуэ зэрыс-
лъэгъуар. Дызэджэхэм псом япэ изо-
гъэщ адыгэбзэр - анэдэлъхубзэмкIэ 
еджэнри тхэнри зэи къызэгугъуэкIа-
къым. Сигу ирохь математикэри - абы 
сегъэгупсысэ. Урысыбзэри ин-
джылызыбзэри сфIэгъэщIэгъуэнщ. 

- Ин ухъумэ, сыт IэщIагъэу къы-
хэп хынур? 

- Утыкушхуэ ситу си нэгу къыщIызо-
гъэхьэ. УэрэджыIакIуэ сыхъуну сы-
хуейщ! Иджыри сыхуейщ IэфIыкIэ 
щащI заводышхуэ сыухуэну! Си му-
рад псори къызэхъулIэн щхьэкIэ, 
псом япэ фIыуэ седжэн хуейщ! 

- Уэрэд жыIэным хэт удригъэхьэ-
ха? Зыгуэр щапхъэ пхуэхъуауэ пIэ-
рэ?

- ИлъэситI сызэрыхъурэ, сыкъэфэ-
ну, уэрэдым сыдежьууну сыхэтти, си 

Уэс къэзыхь пшэр мэз 
щIыбым къыдэплъри, мэ-
зыр зэрызехьэ ищIащ. Тхьэ-
кIу мэкIыхьым пшэр къы-
зэри лъагъуу, къэгуфIащ:

- Къажэ, пшэ, къажэ! - 
жиIэри. – Сэ куэд щIауэ сы-
хужьщ, ауэ уэсыр къесыр-
къыми-къесыркъым. Ща-
кIуэ хэм сыкъагъуэтынкIэ тIо 
еплъынкъым. 

Пшэм ар зэрызэхихыу 
 къожьэ. 

- УкъэмыкIуэ пшэ, гъазэ, 
гъазэ! - къыхокIиикI адэ-
жынэр. - ЩIыр уэсым щIи-
уфэмэ, сэ сыт сшхыжын? 
Сэ си лъабэхэр къаруун-
шэщ, уэсыр схузэIутхъуну-
къым!

Пшэр йокIуэтыж. 
- КъакIуэ уэ, сыт зыщIэб-

гъэпщкIужыр! - мэгъу мэ тIы-
мэ мыщэжьыр. – ПсынщIэу 
схущIэуфэ си гъуэр: жьырэ 
щIыIэрэ нимыхьэн хуэдэу, 
хамэм сыкъимылъагъун хуэ-
дэу! 

Пшэм тIэкIу зрелъэ фыхь-
ри, аргуэру мэзым къыщ-
хьэщыхьэу щIедзэ.

- Гъазэ, гъазэ! - мэкъугъ 
дыгъужьхэр. - Уэсыр къыуп-
хъыхмэ, дауэ дызэрыпхы-
кIынур? Дэ, дыгъужьхэр, 
дызыгъашхэр ди лъэращ!

Сыт дэ псейм теухуауэ тщIэр? Сыт жыг 
лъэпкъыгъуэ ар, сытым и нэщэнэ, дауэ 
къэсэбэпрэ? Девгъэплъыт! 

ПСЕЙР дунейм и дэтхэнэ щIыпIэми къы-
щокI. 

И лъабжьэр щIофыкI ар илъэси 10 - 15 
 ирикъуа нэужь. ЕтIуанэу къищIыж лъаб-
жьэм и лъэхъцхэр бгъуагъкIэ нэхъ зэкIэ-
щIокI, щIым куущэу хэмыкIэу. Аращ псе-
ишхуэхэр жьы борэнхэм щIращIыкIыфыр. 

Ику иту псейр мэпсэу илъэс 200 - 300-кIэ. 
УщрихьэлIэ щыIэщ илъэс 600 зи ныбжь хэми. 
Швецием къыщокI илъэс 9500-рэ зи ныбжь 
псеижьыр. 

Псейр докIей метр 30-кIэ.
Псейм шыкIуртIымхэр (шишкэхэр) къыпы-

кIэн щыщIидзэр абы и ныбжьыр илъэси 10 
ирикъуа нэужьщ. Псейм и пхъахуэхэр (во-
локно) захуэурэ зэкIэлъокIуэ. Абы и фIы-
гъэкIэ псейм къы хэщIыкIа макъамэ Iэмэ-
псымэхэм макъ къабзэ ягъэIу, жьгъырущ. 

Псейм и кхъуакIэпыкIэхэм (хвоя) витамин 
С жыхуэтIэр куэду хэлъщ. Хущхъуэу къа-
гъэсэбэп псейм и кхъуакIэпыкIэхэр, жылэ-
хэр, мэзышыр (смола). Пыхусыхум и зэма-
ным деж псейм и банэ цIыкIу зытIущ ма -
хуэм къриубыдэу бгъэныщкIумэ, узыр нэхъ 
къыббгъэдигъэхьэркъым. Псейм и кхъуа кIэ-
пыкIэхэм къыщIэгъэвыкIа шей уефэну 
сэбэпщ, уи тэмакъыр узреймэ.

Сэбэпщ псей къудамэ цIыкIухэр псым хэ ту 
унэм щIэбгъэтыну. Абы дызыхуэмей бакте-
риехэр еукI.

Илъэс къэс псейм зыкIэредз и кхъуа-
кIэпыкIэхэм я процент 15-м хуэдизыр. Гъат-
хэр къызэрихьэу ахэр аргуэру къощIэрэщIэж. 

ЦIыкIухэр щыджэгукIэ къагъэсэбэп Iэ-
малщ. ГупитIу загуэша нэужькIэ, джэгур 
япэу зылъысыр къахутэн папщIэ, е пхъэидзэ 
ящI, е къуагуэ къащI. Къуагуэ къызэращIыр 
мыпхуэдэущ: 

Зы щIалэ лъэбакъуэ зыбгъупщIкIэ Iуа-
гъэкIри, и нэр уфIыцIауэ, и щIыбыр къэгъэ-
зауэ, и IитIыр ирагъэIэт - зыр IэштIыму (къуа-

гуэ), адрейр Iэ бэлагъыу. МыдэкIэ тхьэма-
дитI щысыр зэгуроIуэ: IэштIымыр ири дзых-
мэ, фэ фоджэгу, Iэ бэлагъыр ири дзыхмэ, дэ 
доджэгу, - жаIэри. Ахэр зэ рызэгурыIуар 
 къуагуэ къэзыщIым илъагъуркъым икIи зэ-
хихыркъым. Тхьэмадэхэр зэгурыIуа нэужь, 
«едзых!» жаIэ. Къуагуэ къэзыщIам иридзыха 
Iэр зытраIуа гупым джэгур ирагъажьэ.

Яжьэ ныбэу хьэмбыIу цIыкIу
(хьэку)

Вакъэ лъапэ кIыхь,
Мэз щIыхьэрей

(Iэжьэ)
МафIэм имыс,
Псым имытхьэлэ

(мыл)
Iэдэуадэншэу псым лъэмыж 

тезылъхьэ
(щIыIэ)

БдзапцIэ нэхърэ нэхъ хьэлъэ,
Фо нэхърэ нэхъ IэфI,
Уи щIыб иплъхьэмэ пхуэмыхьын,
Бэзэрым теплъхьэми ямыщэхун.

(жей)

адэ-анэм гу къыслъатэри, сытра гъэ-
гуш хуэурэ, фIыуэ слъэгъуащ уэрэд 
жы Iэныр. Си адэр щышколакIуэм 
уэрэд жыIэным дихьэхыу щытащ,            
зэпеуэхэм хэту, школым щекIуэкI 
пшыхь хэри  игъэдахэу. Абы и лъэу-
жьым срикIуэжауэ жаIэ.

Зэпеуэ зыбжанэм япэ увыпIэ 
къыщысхьащ. Сэ нэхъри лъэщ сащIу 
къысщохъу текIуэныгъэхэм - иджыри 
нэхъыбэ сщIэну сыхуей мэхъу. Макъа-
мэ пшыхьхэм срагъэблагъэри, сфIэ-
фIу сыхэтщ. Адыгэ уэрэдыжьхэр жы-
зоIэ, нэгъуэщIыбзэхэмкIи согъэзащIэ 
уэрэдхэр. Сэ езым си уэрэдхэри си-
Iэщ. 

- Сыт хуэдэ ахэр, хэт пхуитха? 
- Жабо Замирэ схуитхащ «Адыгэ 

джэгу» уэрэдыр. ЕтIуанэр - «Адэ-анэ» 
- уэрэдыр, Бэвыкъуэ ФатIимэ схуит-
хащ, псом нэхъыфIу слъагъурщ ар. 
Ещанэр жыIэн зэрыщIэздзэрэ куэд 
щIакъым. Ар Лъашэ Альберт итхат 
Къэбэрдей-Балъкъэрыр илъэсищэ 
зэрырикъум щхьэкIэ. Сэ тыгъэ къыс-
хуищIащ, макъамэмкIэ си егъэджа-
кIуэр къыздэIэпыкъуурэ уэрэдыр 
къэдгъэIуащ. 

- ЗэрысщIэмкIэ, макъамэ студием 
уокIуэ. Хэт уи гъэсакIуэр? 

- ИлъэситI хъуащ макъамэм сызэ-
рыхуеджэрэ. Си гъэсакIуэ ДыщэкI 
 Артур и деж сызэрыкIуэрэ си макъри 
нэхъ къызэрыкIауэ къыс щохъу. Уэрэд 
жыIэным, утыку итыкIэм сыхуегъасэ. 
Абы куэдрэ къызжеIэ си адэ-анэм я 
гугъапIэхэр згъэпэжыну къысщыгу-
гъыу. 

- Ди республикэм и уэрэд жы Iа-
кIуэхэм ящыщу хэт щапхъэ пхуэ-
хъур?

- УэрэджыIакIуэ Iэзэ куэд соцIыху. 
Ауэ псом япэу щапхъэ схуэхъур Нэхущ 
Чэримщ. Къысщохъу уэрэд жыIэным 
гу хуэзыщIу хъуам ар я щапхъэу, абы 
ещхь хъуну ехъуапсэу. Сызэ ры-
цIыкIунитIэрэ Нэхущ Чэрим и уэрэд-
хэм содаIуэ, ахэр гукIэ сощIэ, и 
пшыхьхэм сыкIуа нэужь, си Iэпэр 
иубыдырт утыкум сришэрти, сызыд-
ригъэжьут, икIэми дахэу къызэхъуэ-
хъужырт. Апхуэдэхэм деж си гур хэ-
хъуэрт, сылъэтэн сфIэщIт. Сэри 
сыщIохъуэпс Нэхущ Чэрим хуэдэу 
цIыхухэм фIыуэ ялъагъу уэрэд жы Iа-
кIуэ нэс сыхъуну! 

- АдыгэбзэкIэ усэ укъеджэну зэ-
рып фIэфIри сощIэ…

- ИлъэсиплI сыщыхъум Нало Заур 
«Нанэ и псэ, дадэ и бзэ» и усэр зэз-
гъащIэри, си анэм зэпеуэм сыхи-
гъэхьат. «Литературный Старт-Ап»-м 
Гран-при къыщысхьауэ щытащ. Ап-
хуэдэу абыи сыдихьэхащ. Усэ зэпеуэ 
зыбжанэми япэ увыпIэ къыщысхуа-
гъэфэщащ и ужькIэ. Усэ куэд,  хъуэхъу 
зыбжанэ гукIэ сощIэ. Абыхэм папщIэ 
къызатауэ, Къэбэрдей Адыгэ Хасэм и 
щIыхь тхылъхэр сиIэщ. Ди лъэпкъым 
махуэшхуэхэм теухуауэ иригъэкIуэкI 
Iуэхухэм сэ хъуэхъу щы жызагъэIэ. 

- Егупсыси къыджеIэт… Сыт цIы-
хум и анэдэлъхубзэр Iэмал имыIэу 
ищIэн щIыхуейр? 

- Анэхэм къытIуралъхьэри, дроп-
салъэри, дризэгуроIуэри… ИтIанэ, нэ-
хъыжьхэм куэдрэ жаIэу зэхызох 
лъэпкъым и псэр, и бзэр арауэ. Абы 
щхьэкIи тхъумэн хуейщ ди бзэр. 
АдыгэбзэкIэ дыпсалъэмэ, усэхэмрэ 
уэрэдхэмрэ жытIэмэ, дыщIэрэщIэну 
къысщохъу. 

- Тамерлан, ИлъэсыщIэр фIыуэ 
плъагъурэ? Уи ныбжьэгъу цIыкIу-
раш сымэ дапхуэдэу уехъуэхъун 
Илъэ сыщIэ къэблагъэмкIэ? 

- ИлъэсыщIэр фIыуэ солъагъу, 
къыс хуэмыгъэсу сыпоплъэ, си 
 шыпхъу цIыкIумрэ сэрэ саугъэтхэр 
къыдатри дагъэгуфIэ. Ди нэхъыжьхэ-
ми, си ныбжьэгъу цIыкIухэми сехъуэ-
хъуну сыхуейщ узыншагъэрэ ма-
мырыгъэрэ ИлъэсыщIэм къытхуихьы-
ну!

- Тхьэм уигъэпсэу, щIалэфI, уи му-
радхэр къохъулIэну ди гуапэщ! 

Епсэлъар  НАФIЭДЗ  Данэщ. 

ЩэкIуэгъуэр  къуэлэн  щIэхъуар
Пшэр Iэнкун хъури зэтеу-

выIащ. 
Мэзым щIэсхэр мэкIий, мэ-

къугъ. 
- Ди деж къакIуэ, пшэ! - 

жаIэ иныкъуэм. - Мэзыр 
уэскIэ щIэгъанэ!

- Къыумыпхъых мы уэсыр! 
- мэкъугъ адрейхэр. 

- Гъазэ, икIуэтыж! 
Пшэр зэм къожьэ, зэм йо-

кIуэтыж. Зэм уэсыр къреп-

хъых, зэм щегъэтыж. 
Мис аращ щэкIуэгъуэр 

щIэкъуэлэныр: зэм къошх, 
зэм къос, зэм уае мэхъу, зэм 
къеутIыпщыж. Зы щIыпIэхэр 
уэс хужьщ, адрей щIыпIэхэр 
щIы фIыцIэщ. 

Е щIымахуэкъым, е бжьы-
хьэкъым. 

СЛАДКОВ  Николай.

ЗэзыдэкIар  НАЛО Заурщ.

Сыт  хуэдэ  псейр?

Зы псей шыкIуртIымым жылэ мин хуэдиз 
илъщ. 

Псейр къагъэсэбэп тхылъымпIэ къы-
щыщIагъэкIкIэ. Ар тхылъымпIэ щабэ мэхъу, 
шэкъэр тецIэфтыркъым, утетхыхьыну 
тыншщ. 

Псейм и шыкIуртIымхэр тету плъагъунущ 
къэрал щхьэхуэхэм я ныпхэм. Ар лъага-
пIэхэм я нэщэнэу къалъытэ.

Мыри ныщIыдогъу: псейм цIыкIухэр егъэ-
гуфIэ ИлъэсыщIэр къэсмэ! Ар яблэ, 
ягъэщIэращIэри, махуэшхуэр къызэрыбла-
гъэм и нэщэнэу унэхэм щIагъэувэ. Псейм и 
щIагъым щотIыгъуэ сабийхэм я тыгъэхэр. 
ЩIымахуэр къихьакъэ, илъэсыжьым и кIэух 
хъуакъэ - псей гъэщIэрэщIахэм я чэзущ. Ди 
щIыпIэми щызэщIоблэ псей щIэращIэхэр!

ХЬЭГЪЭБАНЭ Залинэ.

«Къуагуэ  щIын»  жиIэмэ  къикIыр

Къуажэхьхэр

Джатэхэ Сулеймэнрэ Камилэрэ 
ИлъэсыщIэм поплъэ!

Пэжу ифтхэмэ къехыу «илъэсыщIэ» фыкъеджэнущ.
ЕкIуэкIыу: 1. ЗэкъуэшипщIым джэдыгуитI ящыгъщ. 2. 

Къэрабэ плъыфэу уафэм едзэкIа. 3. ЩабэрыкIуэ, мэз 
кIуэрей. 4. Ди пщIантIэ пIэтепхъуэ хужь телъщ. 5. Уеплъмэ 
- гъуджэ, уеджэм - дэгу. 6. Дунейм тет псори зыгъашхэ. 7. 
Уэ нэхърэ нэхъ жэрщ, сэ нэхъри нэхъ жэрщ, удэжэкIи 
улъэщIыхьэнукъым.

Псалъэзэблэдз

Жэуапхэр:

1. IэлъитI; 2. Пшэплъ; 3. Iэжьэ; 4. 
Уэс. 5. Мыл. 6. ЩIы; 7. Жьыбгъэ. Зэхэзылъхьар  

БИЦУ  Жаннэщ.


